Монгол Улсын Их Хурлын  2011 оны намрын ээлжит чуулганы Хууль зүйн байнгын хорооны 2011 оны 10 дугаар сарын 25-ны өдөр /Мягмар гариг/-ийн хуралдаан  14 цаг 55 минутад Төрийн ордны “А” танхимд эхлэв.

Улсын Их Хурлын гишүүн, Байнгын хорооны дарга Д.Одбаяр ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн ирж, 68,4 хувийн ирцтэй байв. Үүнд:


Чөлөөтэй: С.Баяр, Д.Дэмбэрэл, Х.Жекей, Ц.Мөнх-Оргил.


Тасалсан: Х.Баттулга, Б.Бат-Эрдэнэ.

Нэг. Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй хамт төсөл санаачлагчдаас өргөн мэдүүлсэн Авлигын эсрэг хуульд нэмэлт, өөрчлөлт оруулах тухай хуулийн төсөл.

Хэлэлцэж байгаа асуудалтай холбогдуулан ажлын хэсгийн гишүүд Цагдаагийн ерөнхий газрын Хуулийн хэлтсийн ахлах байцаагч Г.Эрдэнбаатар, Улсын Ерөнхий прокурорын газрын Ял эдлүүлэх ажиллагаанд тавих хяналт хариуцсан, Улсын Ерөнхий прокурорын туслах, хууль цаазын итгэмжит зөвлөх Д.Эрдэнэбаатар, Монгол Улсын Ерөнхийлөгчийн Тамгын газрын хуулийн асуудал хариуцсан референт Ч.Мөнхбат, Улсын Их Хурлын Тамгын газрын эрх зүй, хууль тогтоомжийн хэлтсийн зөвлөх  Ш.Хүшигсүрэн, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав.

Хуулийн төслийн талаарх ажлын хэсгийн танилцуулгыг ажлын хэсгийн ахлагч Улсын Их Хурлын гишүүн Х.Тэмүүжин танилцуулав.

Танилцуулгатай холбогдуулан Улсын Их Хурлын гишүүн З.Энхболд, Д.Лүндээжанцан, Д.Оюунхорол, Б.Чойжилсүрэн нарын асуусан асуултад ажлын хэсгийн ахлагч, Улсын Их Хурлын гишүүн Х.Тэмүүжин, Ж.Сүхбаатар нар хариулж, тайлбар хийв.

Хэлэлцэж буй асуудалтай холбогдуулан Улсын Их Хурлын гишүүн Д.Лүндээжанцан, Р.Гончигдорж, Ц.Нямдорж, Ч.Сайханбилэг, Ж.Энхбаяр нар санал хэлэв. 

Байнгын хорооны гишүүдийн саналаар Улсын Их Хурлын гишүүн Р.Гончигдорж ахалсан ажлын хэсэг ажиллахаао болж, асуудлыг дараагийн 7 хоногт хэлэлцэхээр хойшлуулав.

Хуралдаан 16 цаг 15 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН ХОРООНЫ ДАРГА





Д.ОДБАЯР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ  ХУУЛЬ ЗҮЙН БАЙНГЫН ХОРООНЫ 10 ДУГААР САРЫН 25-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Одбаяр: -Хэлэлцэх асуудлыг танилцуулъя.

Байнгын хорооны хуралдааныг эхэлье. Гишүүдэд хэлэлцэх асуудлыг танилцуулъя.

Хэлэлцэх асуудал: Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй хамт төсөл санаачлагчдаас өргөн мэдүүлсэн Авилгын эсрэг хуульд нэмэлт, өөрчлөлт оруулах тухай хуулийн төсөл.

Энэ асуудлыг хэлэлцэх нь зүйтэй гэсэн саналыг дэмжиж байгаа гишүүд саналаа өгье.

Гишүүдийн олонхийн саналаар санал дэмжигдлээ.
Хэлэлцэх асуудлыг баталлаа. 

Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй хамт төсөл санаачлагчдаас өргөн мэдүүлсэн Авилгын эсрэг хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийх гэж байна.

Ажлын хэсгийн танилцуулгыг ажлын хэсгийн ахлагч Улсын Их Хурлын гишүүн Х.Тэмүүжин танилцуулна.

Х.Тэмүүжин: -Хууль зүйн байнгын хорооны дарга, эрхэм гишүүд ээ. Хууль зүйн байнгын хорооны 2011 оны 07 дугаар сарын тогтоолоор Монгол Улсын Их Хурлын нэр бүхий 9 гишүүнээс Улсын Их Хуралд өргөн мэдүүлсэн Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй  холбогдуулан боловсруулсан Авилгын эсрэг хуульд нэмэлт, өөрчлөлт оруулах тухай хуулийн төслийг чуулганаар хэлэлцэх бэлтгэл хангах санал, дүгнэлтийн төсөл боловсруулах үүрэг бүхий ажлын хэсэг байгуулж, ажлын хэсгийг миний бие ахалж, бүрэлдэхүүнд нь Улсын Их Хурлын гишүүн Б.Бат-Эрдэнэ, Р.Гончигдорж, Ж.Сүхбаатар болон холбогдох бусад албан тушаалтнууд орж ажиллалаа.

Ажлын хэсэг дээрх хуулийн төслийн талаар нийт гурван удаагийн хуралдаанаар хэлэлцэж шийдвэрлэсний үндсэн дээр төсөлд Авлигатай тэмцэх газрын албан хаагчдад тавигдах шаардлагыг өргөжүүлэх үүднээс албан тушаалын хэргээр шалгагдаж хариуцлага хүлээж байсан болон Авлигатай тэмцэх газрын удирдах болон гүйцэтгэх албан тушаалд томилохыг хориглох. Олон нийтийн зөвлөл нь авлигын нөхцөл байдал, Авлигын эсрэг хууль тогтоомжийн талаар зөвлөмж өгөх эрх хэмжээг хэрэгжүүлэх үүднээс Авлигатай тэмцэх газрын гүйцэтгэх ажил болон хэрэг бүртгэх, мөрдөн байцаалтын ажиллагаа явуулахаас бусад үйл ажиллагаанд хяналт тавих эрхийг хуулийн төсөлд тусгах. Дээрх хуулийн төслийг Эрүүгийн хуульд нэмэлт оруулах тухай хуулийн төслийн “хууль бусаар хөрөнгөжих” гэсэн 2701 дүгээр зүйлтэй нийцүүлэх. Авлигын эсрэг хууль тогтоомжийг зөрчсөн этгээдэд болон албан тушаалтанд хүлээлгэх захиргааны хариуцлагын төрлийг оновчтой сонголттой байлгах. Төрийн албаны тухай хуультай нийцүүлэх үүднээс томилсон буюу удирдах албан тушаалтныг албан тушаал бууруулах. Хэрэв албан тушаалыг нь боломжгүй албан тушаал бол албан тушаалын цалингийн хэмжээг 3 сар хүртэл хугацаагаар 30 хувиар бууруулах. Авлигын зөрчилтэй нөхцөлд гарсан шийдвэр, түүнийг хүчингүй болгох зэрэг зохицуулалтуудыг хуулийн төсөлд тусгах нь зүйтэй гэж ажлын хэсгийн гишүүд үзэж байна.

Ажлын хэсгийн хуралдаанаар дэмжигдсэн саналуудыг нэгтгэн томъёолж та бүхэнд тараасан болно. 

Улсын Их Хурлын эрхэм гишүүд ээ, Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй холбогдуулан боловсруулсан Авилгын эсрэг хуульд нэмэлт, өөрчлөлт оруулах тухай хуулийн төслийн талаар ажлын хэсгийн гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Одбаяр: -Х.Тэмүүжин гишүүнд баярлалаа.

Хэлэлцэж байгаа асуудалтай холбогдуулан ажлын хэсгийн гишүүд Цагдаагийн ерөнхий газрын Хуулийн хэлтсийн ахлах байцаагч Эрдэнбаатар, Улсын Ерөнхий прокурорын газрын Ял эдлүүлэх ажиллагаанд тавих хяналт хариуцсан, Улсын Ерөнхий прокурорын туслах, хууль цаазын итгэмжит зөвлөх Эрдэнэбаатар, Монгол Улсын Ерөнхийлөгчийн Тамгын газрын хуулийн асуудал хариуцсан референт Мөнхбат. Ийм бүрэлдэхүүнтэй ажлын хэсэг бас оролцож байна.

Х.Тэмүүжин гишүүний танилцуулгатай холбогдуулан хэлэлцэж байгаа асуудлын талаар асуулттай гишүүн байна уу?

З.Энхболд: -Хуулийг дагаж өргөн баригддаг хуулиуд их товчхон байдаг л даа. Ганц заалт, ганц үг. Энэ бол Авлигын эсрэг хуулийн ХОМ, олон нийттэй тэмцэх, ажилд тавигдах хүмүүст тавигдах шаардлага гээд зарчмын өөрчлөлтүүд байна. Дөрвөн хуудас. Үүнийг Байнгын хороо өөрөө юу гэж үзэж байгаа юм бэ? Одоогийн байгаа хууль нь болохоо байчихаад, үүндээ зориулж өөрчлөлт оруулж ирээд, энэ зорилгоороо ингэж хэлэлцвэл би гайхахгүй л дээ. Нэг хуулийн хажуугаар ингэж дагалдаж байгаа юм шиг хийгээд байгаад гайхаад байна. Энэ тэгээд өргөн баригдаад жил болчихсон юмуу? Он сарыг нь харвал жилийн өмнө өргөн барьсан юмуу?

Манай Байнгын хороон дээр бас нэг юм шийдэгдэхгүй яваад байгаа шүү дээ. ХОМ-ыг шинэчлэх. ХОМ-ын шинэчлэл бас зогсчихсон байгаа шүү дээ. Энэ юмаа бид өөрөө менежментээ хийхгүй бол нэг хуулинд өөрчлөлт оруулах нэрээр зарчмууд нэлээн их юм нь өөрчлөгдөж байгаад би гайхаад байна. Өөрчлөлтийн зөв, бурууг дараа нь ярья гэж бодож байгаа юм. Энэ хууль ажиллахаа больчихоод ийм өөрчлөлт оруулах шаардлага байна уу? Авлигын эсрэг хууль нь жилийн өмнө 2010 оны 10 дугаар сарын 19-нд өргөн баригдсан гэж би ойлгож байгаа. Зөв үү, буруу юу? Эсвэл сүүлд нэмчихсэн юмуу?

Авлигын эсрэг хууль нь ажиллахгүй байгаа юмуу, эсвэл байгууллага нь ажиллахгүй байгаа юмуу гэдэг энэ зүйлүүдийг хэдүүлээ яривал яасан юм бэ гэж бодож байна.

Хуулийн төсөл өргөн мэдүүлдэг журам гэж байгаа. Одоо байгаа хуулийн зарчмын өөрчлөлтүүдийг хийвэл тэр бол нэмэлт, өөрчлөлт биш болоод явчихна. Одоо байгаа хуулийг орж байгаа өөрчлөлт нь өөрөө хуулийн анх батлагдсан зарчмыг өөрчилж байгаа бол шинэчилсэн найруулгын хэмжээнд яригдах ёстой шүү дээ. Тэр, тэр шаардлагуудыг хангаж байна уу, үгүй юу гэдгийг л би Байнгын хорооны даргаас асуугаад байгаа юм. Өргөн баригдсан хугацааны хувьд Х.Тэмүүжин гишүүний хувьд асууж байна.

Шалгагдаж, хариуцлага хүлээж байсан этгээд гэхээр шүүхээс тодорхой албан тушаал хашихаар шийдэгдсэнээс өөр зүйлийн тухай ярьж байх шиг байгаа юм. Зүгээр шалгагдсан байхад ажилд орж болохгүй юмуу? Энэ гурван шийтгэлийн аль нэгийг авчихсан байхад ажилд орж болохгүй юмуу? Үүний дараа шүүхээр ял шийтгүүлж, тодорхой ажил, албан тушаал эрхлэх гэдэг ял байгаа шүү дээ. Түүгээр шийтгэгдсэн бол яах юм бэ гээд асуултууд үргэлжилж гараад байна.

Хууль өргөн барьсан хүн хариулах юмуу, эсвэл ажлын хэсэг. Нэг хүн болчихоод байна л даа. Х.Тэмүүжин. Өргөн барьсан хүмүүс ажлын хэсэгт ордоггүй, даргалдаггүй тийм юм бас байгаа. Ийм гурван төрлийн асуулт байна.

Д.Одбаяр: -Ажлын хэсэг л хариулна. Санал хураалтуудыг тухайн үед нь тодруулах зүйл байгаа юм байна.  Х.Тэмүүжин гишүүн.

Х.Тэмүүжин: -Нийтийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай хуулийн төсөлтэй хамт өргөн мэдүүлсэн юм. Сонирхлын зөрчлийн хууль өргөн мэдүүлээд, сонирхлын мэдүүлэг, сонирхлын мэдүүлгийг гаргах гээд хүлээж авах байгууллагууд гээд журмууд нь гараад, тэр журамтай холбоотойгоор Авлигын хуулинд байгаа хөрөнгө орлогын мэдүүлэгтэй холбоотой журмууд нь нийцэх ёстой болчихож байгаа юм. Нэг журам. Яагаад гэвэл сонирхлын мэдүүлэг болон хөрөнгө орлогын мэдүүлэг чинь өөрөө нэг маягттай, нэг мэдүүлгийн хэлбэрт орж байгаа юм. Ийм байдлаар энэ хоёр хууль хоёулаа уялдахгүй бол болохоо байчихаж байгаа юм.

Хоёрдугаарт, та бас байсан байх. 2010 оны хавар хийсэн Хууль зүйн байнгын хороон дээр хөрөнгө орлогын мэдүүлэгтэй холбоотой нээлттэй сонсгол зохион байгуулсан. Тэр нээлттэй сонсгол дээр мэдээж хэрэг Авлигатай тэмцэх газрын явуулж байгаа үйл ажиллагаа учир дутагдалтай байна гэхээсээ гадна Авлигын эсрэг хууль нь асуудлаа бүрэн хамаарч чадахгүй учир дутагдалтай байна гэсэн шүүмжлэлүүд гарсан юм. Тэр дундаа хариуцлагын асуудлууд бараг тэгтэй /0/ заачихсан. Авлигатай тэмцэх газар зөвхөн санал тавих эрхтэй, саналыг нь авч үзээгүй бол шүүхэд хандах эрхтэй гээд бүр өөрөө сунжирсан процесстой болоод үргэлжилсэн байсан. Тийм учраас Авлигатай тэмцэх хуулин дээр тодорхой хэмжээний өөрчлөлтүүд орох ёстой юм байна гээд тэр сонсголын үр дүнгээр тийм асуудлууд бас тавигдсан.

Энэ үүднээсээ Авлигын эсрэг хуулинд тодорхой өөрчлөлтүүд орж байгаа. Гэхдээ зарчмын гэдэг өөрчлөлтүүд бол маш ховор, гол нь процессыг тодорхой болгох, хариуцлагыг оновчтой болгох, зарим нэр томъёонуудыг цэгцтэй болгох. Хамгийн гол зарчмын нэг асуудал нь юу байгаа вэ гэхээр 7 дугаар зүйлд заагдаж байгаа авлигын зөрчлүүд байгаа юм. Өмнө нь Авлигын эсрэг хуулин дээр сонирхлын зөрчлийн тодорхой элементүүдийг хуульчилчихсан байснаас биш, авлигын зөрчлүүдийг нь хуульчлаагүй байсан. Одоо шүүхийн практикт ямар асуудал хөндөгдөж байна вэ гэхээр авлигын зөрчлүүд эрүүгийн хэрэг болохдоо 5 сая 400 мянган төгрөгөөс дээш байж л хэрэг болдог, шалгагддаг. 5 сая 400 мянган төгрөгөөс доош бол ямар ч хариуцлага хүлээдэггүй, зүгээр л яваад өгдөг болчихоод байгаа юм.

Тэгэхээр Авлигын энэ хуулиар гэмт хэрэг болоогүй, гэхдээ наана нь байгаа энэ зөрчлүүдийг сахилгын хариуцлага дээр тооцогддог системд аваачиж тавихгүй бол 5 сая хүрээгүй боловч яах аргагүй авлигын зөрчил гаргачихсан нөхөр шүүхээс намайг цагаатгасан, би ажлаа хийнэ гээд буцаад ажлынхаа байран дээр орж ирээд байгаа юм. Энэ нь өөрөө бид авлигатай үр ашигтай тэмцэж чадахгүй байна, төрийн албыг цэвэрлэж чадахгүй байна гэдгийн нэг том дүр зураг болчихоод байгаа. Тийм учраас Авлигын хуулин дээр энэ заалтууд өөрчлөгдөж байгаа.

Эхний асууж байгаа 19 дүгээр зүйлийн 5-д оруулчихсан томилгооны асуудал дээрх нэг шаардлага байгаа юм. Одоогоор бид нар гарцыг нь олж чадахгүй зогсчихсон. Яасан бэ гэсэн чинь, хэтэрхий ерөнхий шаардлага 19.1-ээр тавьчихсан. Авлигатай тэмцэх газрын албан хаагч нь бакалавр зэрэгтэй, тийм, тийм гээд бөөн шаардлага тавьчихсан юм билээ. Тэгсэн чинь цэвэрлэгч авах болсон ч тэр, жолооч авах болсон ч тийм шаардлагууд нь ерөнхий байдлаараа орж ирэх гээд. Дээд боловсролтой жолооч юмуу, цэвэрлэгч байна гэдэг нь харьцангуй байхгүй учраас хуулиа зөрчсөн тийм үйлдлүүд болчих гээд байгаа юм билээ. Өргөн барихдаа бид нар техникийн нэг алдаа хийчихсэн. 19.1 дээр нь биш, 19.5 гээд тавьчихсан чинь зүйл, заалт шилжиж болохгүй байгаад байгаа юм. Ерөнхий ийм шаардлага байхгүй, зөвхөн удирдах захиргааны албан тушаалтнуудад л тодорхой шаардлага байх ёстой юм байна гэж өргөн барьсан юм.

Ж.Сүхбаатар: -Нэмээд хэлчих үү?

Д.Одбаяр: -Үндсэн Байнгын хороо нь хаагуур хэлэлцсэн билээ?

Ж.Сүхбаатар: -Манай Төрийн байгуулалт.

Д.Одбаяр: -Ж.Сүхбаатар гишүүн нэмж хэлье. Ажлын хэсгийн гишүүн.

Ж.Сүхбаатар: -З.Энхболд гишүүн өөрөө сайн мэдэж байгаа л даа. Бид нээлттэй сонсгол анх удаа Хууль зүйн байнгын хороон дээр нээлттэй сонсгол яг энэ Авлигын эсрэг хуулийн хөрөнгө орлогын асуудлаар хийгдсэн. Тэгээд энэ Авлигын эсрэг хуульд нэмэлт, өөрчлөлт оруулах тухай хуулийн гол хэсэг бол хөрөнгө орлогын мэдүүлэг гаргах асуудлыг тодруулж байгаатай холбогдож байгаа. Жишээлбэл, зарим нь өмгөөлж, хамгаалсан шүү дээ. Зарим нь хөрөнгө орлогын мэдүүлгээ хугацаагаа хожимдуулж гаргаад, асуудалд орсон хүмүүс байсан. Тэд маань сүүлд нь ярьсан юм нь хүндэтгэн үзэх ийм шалтгаан байсан гээд яриад байсан. Гэтэл түрүүн хуулин дээр хүндэтгэн үзэх шалтгааны тухай тодруулж заагаагүй байсан. Одоо тэгвэл бас хүндэтгэн үзэх шалтгаантай бол үүнийг нь хугацааны хувьд зохицуулж болохоор ч гэдэг юмуу. Ингээд хугацаа, хадгалах, бүртгэх зэргийг нь нарийвчлаад хийгээд өгч байгаа.

Ер нь энэ хуулийг яагаад гаргаж байгаа вэ гэхээр одоогийн байгаа, таны хэлж байгаа Эрүүгийн, Авлигын гээд байгаа хуулиуд дээр сонирхлын зөрчлийн асуудал нарийвчлагдаж чадахгүй байгаа. Яагаад гэвэл жишээлбэл, мэдээллийн ил тод байдлын тухай хууль гэж байна, ёс зүйн асуудал ч гэж байна. Янз янзын юм байдаг. Гэтэл одоо жишээлбэл, Монголд ийм хавтгай юм бий болчихлоо шүү дээ. Нэг улс төрч байлаа гэж бодоход намдаа нэг фракцтай ч гэдэг юмуу, шүүхэд нэг төлөөний хүнтэй, Мэргэжлийн хяналтын газар нэг төлөөний хүнтэй, прокурортоо нэг төлөөний хүнтэй. Ерөөсөө ингээд хавтгай, өөрийнхөө ажил, мэргэжлээ хийж болох бүх орчинд тийм төлөөний төрөл садан, амраг садан, найз нөхөд гээд бүх хүнээ шургуулчихдаг. Тэгээд харагдаж өгдөггүй, цаагуур нь олон түмэн ярихаараа “тэр нөхрийн хүн л дээ, тэр” гээд яриад байдаг. 

Одоо ч гэсэн ингээд харвал зарим хүн байлаа гэхэд цагдаад ажилладаг байлаа гэхэд тэрний хүүхэд нь ч гэдэг юмуу, прокурорт нь ажилладаг, авгай нь шүүхэд ажилладаг ч гэдэг юмуу. Ийм яриа их яваад байгаа юм. Гэтэл үүнийг чинь зөвхөн одоогийн байгаа хуулиудаар гарч ирэхгүй байна. Тэгэхээр энэ сонирхлын зөрчлийн мэдүүлэг, маягтыг батлаад ирэхээр хөрөнгө орлогын мэдүүлэг гэж гарч ирээд бид нэлээн олон зүйл цэгцэрч байгаа. Муу ч, сайн ч гэсэн нэлээн цэгцэрч байгаа. Гэхдээ зарим юм нь яаж байна вэ гэвэл өрх тусгаарласан хүүхдүүд рүүгээ шилжүүлдэг ч юмуу, төрд ажилладаггүй хүмүүс рүү шилжүүлээд явчихаж байгаа шүү дээ.

Тэгэхээр сонирхлын зөрчлийн мэдүүлгээр бол ерөнхийдөө энэ хамааралтай өөрийнх нь этгээдүүдийн талаар ч байдаг юмуу, ингээд юм юмаа мэдүүлээд, жишээлбэл, өндөр албан тушаалд очлоо гэхэд тэрийг дагаад гэр бүлийн гэдэг юмуу, эргэн тойронд нь ямар байдал үүсэж байна ч гэдэг юмуу. Энэ болгоныг хянах бололцоо харин үүгээр гарч ирнэ. 

Ер нь мэдээллийн ил тод байдлыг улам дээшлүүлж, тэгээд  дээр нь тухайн хүн ч гэсэн өөрийгөө хамгаалах бололцоотой болчихно. Би ерөөсөө сонирхлын зөрчилд орохооргүй ийм байгаа. Орж болзошгүй байлаа гэхэд миний ил тод байдлаар ингээд харвал надаас хамааралгүйгээр ийм байдал үүсчихсэн байгаа. Гэхдээ би сонирхлын зөрчлөө ингэж зохицуулна гэдэг юмуу. Ийм л байдлуудыг оруулах үүднээс энэ зохицуулж өгч байгаа юм. Тэрнээс одоогийн хуулиуд бол үүнийг бүрэн дүүрэн зохицуулж угаасаа чадахгүй байгаа.

Д.Одбаяр: -Баярлалаа. Д.Лүндээжанцан дарга.

Д.Лүндээжанцан: -Сонирхлын зөрчлийн хуулийг Төрийн байгуулалтын байнгын хороон дээр бид нар яриад анхны хэлэлцүүлгийг хийчихсэн байгаа. Ер нь сонирхлын зөрчлын хуулийг гаргах шаардлагатай гэж ингэж үзсэн. 

Дагаж гарах энэ Авлигын эсрэг хуулийн төслийг бид танилцаад, бодвол хэлэлцэх эсэхийг шийдээд ингээд явсан юм шиг байна. Ингээд үзвэл энэ бол хөнгөн гоймоо явчихаж болмооргүй эд л дээ. Авлигын эсрэг хуульд нэмэлт, өөрчлөлт оруулах хууль нь ер нь Авлигын хуулийн зохион байгуулалтын хэсгээс үлдэж байгаа гол юмнуудыг үүгээр нэмэлт, өөрчлөлт оруулах биш, бараг шинэчилсэн найруулгын хэмжээнд аваад үзчихсэн байгаа юм.

Түрүүн З.Энхболд яриад байгаа шүү дээ. Түүнтэй би санал нэг байгаа юм. Жишээлбэл, хориглох зүйл, хөрөнгө орлогын мэдүүлэг, авлигын тухай мэдэгдэх, хөрөнгө орлогын мэдүүлгийг бүртгэх, хадгалах, хөрөнгө орлогын мэдүүлгийг хянан шалгах, хариуцлага хүлээлгэх үндэслэлүүд, тэгээд хариуцлагын тогтолцоо гээд.

Х.Тэмүүжин гишүүн ээ, Ж.Сүхбаатар гишүүн ээ, энэ чинь яг бидний оруулж байгаа сонирхлын зөрчлөөс урьдчилан сэргийлэх яг хуультайгаа шууд холбогдож байна уу, үгүй юу? Тэр бол авлигаас жаахан өргөтгөж өгч байгаа шүү дээ. Ашиг сонирхлын зөрчлийн асуудлыг нь өргөн хүрээнд авч үзээд.

Тэгэхээр авлигын энэ хууль болоод ирэхээр хөрөнгө орлогын мэдүүлэгтэйгээ холбогдоод яг энэ хоёрын хэмжээ, дамжаа, дагаж орж байгаа хууль бол Авлигын эсрэг хуульд орох нь орж байна. Зөрчлийн хууль орж батлагдах гэж байгаатай холбогдуулаад дагаж гарч байгаа хууль нь Авлигынхаа хуулийг үндсэнд нь бараг хоёр бүлгийг нь үндсээр нь шинэчилчихсэн ийм юм орж ирсэн. Тэгээд би ажлын хэсэг яаж байгуулах юм мэдэхгүй. Авлигын эсрэг хуулийн ажлын хэсэг дээр манай Ц.Мөнх-Оргил гишүүн энэ тэр л голлосон юм. Ц.Мөнх-Оргил гишүүн зэргийг яагаад оруулаагүй юм бэ? Өөрсдөө ороогүй юмуу?

-Байгаа юу.

Би сая гэнэтхэн ороод ирэхээр оруулж ирсэн материалуудыг үзэж байна. Жишээлбэл, энэ дээр ярих юмнууд байдаг юм. Хөдөө яваад уулзалт хийхээр ингээд байх юм. Сумын хурлын төлөөлөгч гэж байна шүү дээ. 340-өөд сумын хурлын төлөөлөгч 21, 21 хүн байна. Аймгийн хурлын төлөөлөгч дээр ярих юм байхгүй. Хөрөнг орлогын мэдүүлгээр байдаг. Малчин хүмүүс дэвшдэг юм байна. 21 дээр чинь нийтдээ 60, 70 хүн өрсөлддөг юм байна. 100-гаад хүн, хөдөө. Ингээд сум бүр 100-гаад хүний хөрөнгө орлогын мэдүүлгийг авна гэдэг бол малчдын хөрөнгө орлогын мэдүүлэг авна гэдэг бол хөөрхөн зовлонтой. Зарим газар компьютер ч олддоггүй, биеэ даагаад ч дэвшдэг юм байна. Их сонин, сонин юмнаас болж хасагддаг юм байна. Ийм юм хүртэл жижиг сажиг гэлтгүй ийм зүйлүүдийг харж үзсэн юм байна уу?

Албан хаагчид нь дэвшдэггүй юм байна. Ерөөсөө хэдэн суман дээр болоод ирэхээр лам нар, ТҮЦ, мухлаг ажиллуулж байгаа хүмүүс, тэгээд малчид, хувиараа аж ахуй эрхлэгчид гээд байгаа юм. Ерөөсөө дэвшиж байгаа нь л байхгүй юу. Тэгээд улсын хэмжээнд энэ нь нийтдээ 340-г 70, 80-аар үржүүлэхээр хорин хэдэн мянган хүний хөрөнгө орлогын мэдүүлэг авч байгаа юм. Дүүргийн хурал дээр гарцаагүй байх гэж бодож байна. Ер нь их зовлонтой, зовлонтой юм амьдрал дээр их байдаг юм шүү  дээ. Тэгээд хууль зөрчигдөөд байдаг. Зөрчихгүй байх хэцүү, зөрчих хэцүү. Тэгээд шаардлага тавьдаг. Ийм юмыг ажлын хэсэг дээр ярив уу?

Хөрөнгө орлогын мэдүүлгийн тухай бол интернэтэд тавиад зарлаж байгаа юм. Яг ингээд бичээд өгөхөөр л барилга, байгууламжийн хэмжээ гэж тавьчихаад /нэр устай нь тавьж байна шүү дээ/. Тэгэхээр энэ нөхөр тэрийгээ бичээгүй гээд байх юм. Бичээд өгөөд байхад. Тайлбарлаад байж болдоггүй, хөөрхөн зовлонтой ийм юмнууд байдаг. Би тэрийг Авлигатай тэмцэх газрын тэр хүмүүсээс нэлээн их асуудаг юм. Энэ маягтыг боловсронгуй болгох асуудал бас цаашдаа ч гэсэн гарах байх.

Ер нь нэг талдаа хяналт тавих боломжтой. Нөгөө талаасаа хий зай байхгүй ийм маягаар л хиймээр байгаа юм. Энэ дээр манай ажлын хэсэг хэр зэрэг ажиллав? Энэ оруулж ирж байгаа хууль бол тэр аяараа хөрөнгө орлогын мэдүүлгийн асуудал бараг, үндсэнд нь  хоёр бүлгийнхэн шинэчлэн найруулсан байгаа юм. Тэгээд ажлын хэсэг юуг нь оруулж ирсэн.

Яг сонирхлынхоо зөрчлийн хуультай холбогдоод байна уу, үүгээр далимдуулж Авлигын эсрэг хуулийг нэлээн өөрчилье гэж бодож оруулж ирсэн юмуу гэдэг ийм асуулт байна. Ажлын хэсэгт хэн, хэн ажиллав, би сонссонгүй л дээ. Манай Х.Тэмүүжин гишүүн бол хууль санаачлагч. Өөрөө ажлын хэсгээ ахалчихаар чинь, бас хөндлөнгийн хүний шүүлтүүр, нүдээр харсан юм байна уу, үгүй юу. Үүнийг би асуух гээд байна.

Д.Одбаяр: -Түрүүн З.Энхболд гишүүн асуусан л даа.  Тэрэнд хариул даа. Хууль санаачлагч нь ажлын хэсгийг.

Х.Тэмүүжин: -Ажлын хэсэг байгуулагдаж байхад Д.Лүндээжанцан гишүүнээс өөрөөс нь би тодруулж асууж байсан. Өмнө нь Нотариатын хуулийн ажлын хэсгийг Ц.Мөнх-Оргил ахлаад, би тэр үед ийм шаардлага тавьсан юм. Нотариатын хуулийг өргөн барьсан хүн нь Ц.Мөнх-Оргил байна шүү дээ. Засгийн газраас бас Нотариатын хууль өргөн барьчихжээ. Тэгээд энэ Ц.Мөнх-Оргилоор ажлын хэсгээ ахлуулж болж байгаа юмуу гэж асуухад та юу гэж хэллээ? Тэр үгээ санаж байгаа биз. Тэгэхээр нь би дараа нь буцаагаад тэгвэл Сонирхлын зөрчлийн хууль, Авлигын хуулийг бид нар санаачилсан. Сонирхлын зөрчлийн хуулийг дагаад Авлигатай тэмцэх хуулинд нэмэлт, өөрчлөлт орно. Эрүүгийн хуулинд нэмэлт орно. Ерөнхийлөгч бас хажуугаас Эрүүгийн хуулийн нэмэлтүүд гээд яг энэ албан тушаалын хэргүүд дээр бас оруулчихжээ. Тэгэхээр Ерөнхийлөгчийнхийг, биднийхийг нэгтгээд ажлын хэсэг байгуулж байна. Одоо би орж болно биз гэж байгаад орсон. Тийм учраас энэ бол практик байсан учраас явсан шүү. Би танаас асуудал болгож.

Д.Лүндээжанцан:  -Х.Тэмүүжин гишүүн ээ, би үүнийг эсэргүүцээд байгаа юм алгаа. Ер нь ийм асуудлаар хянамгай, бүр сайн хандъя гээд. Би Галт зэвсгийн хуулийн бас хойшлуулчихсан шүү дээ. Түүнтэй адилхан л бодоод байхгүй юу. Долоо хэмжиж нэг огтол гэдгээр хийе гэж л бодоод байгаа юм. Тэрнээс биш Сонирхлын зөрчлийн хуулийг манай Төрийн байгуулалтын байнгын хороон дээр хурдан шийдье гээд бид нар чинь тал, талаас нь яриад оруулахаар болчихсон шүү дээ. Ганцхан л асуудал үлдсэн. Тэр нь Төрийн ордонд Их Хурал, Засгийн газар, Ерөнхийлөгч гурав хамт байж болохгүй гэсэн заалтыг энэ удаа хасахгүй бол хөхөө өвлийн хүйтэнд хэнийгээ гаргах вэ гээд, тэрийг нь хасъя гэсэн. Тэгээд гаргая гэж. Яг энэ бол нэлээн сайн суусан юм байгаа биз дээ гэж асуугаад байна шүү дээ. Харыг нь барж байна уу, үгүй юу?

Х.Тэмүүжин: -Энэ Сонирхлын зөрчлийн хуультайгаа шууд хамаатай. Бид нар сонирхлын зөрчлийг тусгайлсан хуулиар зохицуулъя гээд хуулийн төсөл өргөн барихаар Авлигын хуулин дээр, мөн Төрийн албаны хуулин дээр асуудал үүссэн. Юу вэ гэхээр Авлигын хуулин дээр албан тушаалтанд хориглох зүйл гээд хэдэн зүйл биччихсэн байгаа. 7 дугаар зүйл дээр. Тэр 7 дугаар зүйл дээр биччихсэн зүйл нь нэг нь ч Авлигын зөрчил биш байгаа юм. Дандаа сонирхлын зөрчлийн хэлбэрүүд байж байгаа юм. Тэр зүйлүүд Сонирхлын зөрчлийн хууль руу оччихоор 7 дугаар зүйл нь сул орхигдчихож байгаа юм.

Төрийн албаны хуулин дээр байгаа албан тушаалтанд хориглох зүйл гээд 6 зүйл дээр бас сонирхлын зөрчлийн хэлбэрүүд байгаа юм. Тэгэхээр Сонирхлын зөрчлийн хуулиар тэр нь бичигдчихээр тэр зүйлүүд бас давхардчих гээд байгаа юм. Тэрийг нь алга болгож байгаа юм.

Авлигын хуулийн 7 зүйл дээр хориглох зүйл гээд орвонгоор нь алга болгочихоор, түрүүн хэлсэн. 2010 онд хийсэн сонсголоор юу харагдсан бэ гэхээр сонсгол дээр одоо хуулийн байгууллагууд, Авлигатай тэмцэх газраас хүсэлт тавиад байгаа зүйл нь юу вэ гэхээр Эрүүгийн хуульд заасан авлигын гэмт хэргүүд чинь 5 сая 400 мянган төгрөгөөс дээшх нь эрүүгийн хэрэг болоод доошхи нь ямар ч хариуцлагагүй сул яваад байна. Тийм учраас Авлигатай тэмцэх хууль чинь авлигатай тэмцэх гээд байгаа бол тэр зөрчлүүдээ энэ дээр бичиж өгөөч ээ гэж хэлж байгаа юм. Тэгэхээр яах ч аргагүй 7 дугаар зүйлийг бүтнээр нь авлигын зөрчил байдлаар бичихээс өөр аргагүй болчихож байгаа юм. Энэ нь бас манай улсын олон улсын төвшинд хүлээн зөвшөөрсөн, үүрэг хүлээгээд авчихсан конвенцитой бас холбоотой. Авлигын эсрэг конвенцитой. Тийм учраас энэ зүйлүүдийг бичихээс өөр аргагүй болсон юм.

Нөгөө бүлэг нь бас цоо шинээр өөрчлөгдчихжээ гэдэг чинь сонирхлын мэдүүлгийг гаргасантай холбоотойгоор сонирхлын мэдүүлгийг хаана гаргах вэ, яаж хураах вэ, журам дүрэм нь юу байх вэ, мэдүүлэгтэй холбоотой зөрчлүүдийг яаж хариуцлагажуулах вэ гээд Авлигын эсрэг хуулин дээр байгаа тэр заалтууд чинь бас үр ашигтай байхгүй нь ээ гэдэг нь сонсголоор харагдсан юм. Сонирхлын зөрчлийн хуулин дээр биччихээр тэр журмууд чинь Авлигын хуулийнхаа одоо байгаа журамтай бас зөрчилдөх гээд байгаа юм. Энэ хоёрыг нэг болгохоос өөр аргагүй болсон. 

Таны шүүмжилж хэлж байгаа иргэдийн хурлын асуудал бол Сонирхлын зөрчлийн хуулин дээр байхгүй л дээ. Иргэдийн төлөөлөгчдийн сонирхлын мэдүүлгийг авна гэж байхгүй байгаа юм. Одоо үйлчилж байгаа Авлигын хуулин дээр чинь байж байгаа юм. Тийм учраас байгаагаар нь бичээд энд оруулаад ирж байгаа юм /найруулга хийж байгаа юм/. Тэрийг хасъя гэвэл одоо хасаж болно шүү дээ. Тэр бол одоо үйлчилж байгаа Авлигын хуулийн хүрээ.

Сонсгол хийгээд, сонсголын дараа нэлээн олон судалгаануудыг хийгээд  Авлигатай тэмцэх газар, цагдаа, прокурор, шүүх гээд, саналуудыг нь бүгдийг авсан. Авлигатай тэмцэх газраас сонирхлын болон хөрөнгө орлогын мэдүүлэгтэй холбоотой маягтын загвар хүртэл гаргаж өгсөн байгаа. Одоо, энэ хууль батлагдсаны дараа Хууль зүйн байнгын хороо, сонирхлын болон хөрөнгө орлогын мэдүүлэг гаргах журам, маягт хоёрыг батлах ёстой юм. Түүгээр таны яриад байгаа нэлээн олон асуудлууд бас шийдэгдэнэ.

Д.Одбаяр: -Баярлалаа. Хууль санаачлагч ажлын хэсгийг ахалж болно, болохгүй гэсэн зүйл алга байна. Ажлын хэсгийн ахлагч нь хууль санаачлагчаас лавлагаа мэдээлэл, судалгааны юм гаргуулж болно гэхээр өөрөө өөртэйгөө ажиллачих гээд байгаа юм шиг тийм зүйл байгаа.

Нөгөө зүйл нь ажлын хэсгийг дахин байгуулна гэвэл бас болох юм байна. Би хуулийнх нь хүрээнд ярьж байгаа юм. Тийм учраас та бүхэн саналаа ярина биз.

Ц.Нямдорж: -Надад горимын маягийн санал байна. Энэ төслийг муу, сайн гэж хэлэх юм алга. Оруулаад ирж байгаа санал нь буруу, зөв гэж хэлэх юм алга. Ерөөсөө санаачилж байгаа гишүүн нь ажлын хэсгийг ахалдаг нь буруу шүү дээ. Би жишээлбэл, Засгийн газраас нэг хууль хөөж оруулж ирчихээд Хууль зүйн байнгын хороон дээр тэрнийхээ ажлын хэсгийг ахлаад, ийм л буруу жишиг тогтсон байна. Үүнийг засчихвал яасан юм бэ гэсэн горимын чанартай санал хэлэх байна.

Х.Тэмүүжин: -Нотариатын хууль дээр тэгсэн.

Ц.Нямдорж: -Тэгсэн бол буруу л юм болсон байна. Би Засгийн газраас оруулж ирсэн төслөө та бүхэнд хүлээлгэж өгөөд холдсон хүн шүү дээ. Х.Тэмүүжин гишүүн ээ, энэ чинь зүгээр нэг энэ хуультай холбоотой биш. Цаана чинь гишүүд Татварын хуулинд өөрчлөлт оруулах санал зөндөө л оруулж ирдэг шүү дээ. Манай гишүүд дотор аж ахуй эрхэлж байсан гишүүд цөөнгүй байдаг нь бас нууц биш шүү дээ. Тэгэхээр энэ тогтсон буруу жишиг чинь цаашдаа элдэв хардлага, сэрдлэг дагуулсан ийм юм болж болзошгүй учраас би итгэхгүй байгаадаа хэлж байгаа юм биш шүү. Ердөө зарчим нь буруу явж байгаа учраас ажлын хэсгийн ахлагчийг шинээр, тэр хүн нь Х.Тэмүүжин гишүүний оруулж ирж байгаа юм зүйтэй бол зүйтэй гээд явдаг л юм байгаа биз. Ингээд зарчмаа хатуу, зөв тогтоод авчихвал яасан юм бэ? Энэ бол үнэхээр буруу зарчим явж байна шүү дээ.

Би элдэв муу юм цаад талд нь бодож үүнийг хэлж байгаа юм биш. Ерөөсөө зарчим нь бол биш ээ. Санаачилсан хүн хэзээ ч ажлын хэсгээ ахалж болохгүй. Энэ бол яахав, татварын хувь хэмжээ, элдэв юмтай холбоогүй учраас хардлага, сэрдлэгэ нь харьцангуй бага байж болох. Цаашдаа энэ төсөв, татвараар дамждаг Эдийн засаг, Төсвийн байнгын хороон дээр зөндөө л татвар, элдэв юмтай холбоотой саналууд явж байгаа шүү дээ. Ийм болохоор одоо энэ хурлаа жаахан хойшлуулаад ажлын хэсгээ өөрчлөөд. Би Д.Лүндээжанцан, З.Энхболд гишүүн хоёр орчихвол болмоор юм шиг санагдаад, харагдаад байх юм. Бүрэлдэхүүнээр. Ж.Энхбаяр гишүүн орох юмуу. Тэгээд зөв зарчмаар явчихвал яасан юм бэ гэдэг санал хэлэх гэж байна.

Д.Одбаяр: -Д.Оюунхорол гишүүн.

Д.Оюунхорол: -Би ер нь Авлигын эсрэг хуульд нэмэлт, өөрчлөлт оруулж байгаа, Нийтийн албаны нийтийн болон хувийн сонирхлыг зохицуулах хуульд оруулж байгаа өөрчлөлтийн ерөнхий зарчмуудыг уншчихаад, би хоёр асуулт асууя гэж бодсон юм.

Ажлын хэсэгт Авлигатай тэмцэх газраас хүмүүс байгаа юу? Ер нь бидний хууль маш их байгаа л даа. Бид нар хуулийг яаж хэрэглэж, яаж тайлбарлаж, яаж энэ хуулийг мөрдөж байгаа билээ гэдэг дээр олон зүйлийг эргэцүүлж бодох шаардлага гарсан гэж ойлгодог. Авлигатай тэмцэх газар байгуулагдсанаар Монгол Улсын авлигын хэр хэмжээ ер нь буурсан юмуу? 

Өнөөдөр Авлигын эсрэг хуультай холбоотой нэг мэдүүлгийг бид нар олон нийтээс авч байсан. Тэгээд тэнд хөрөнгө орлогын мэдүүлгээ хугацаанд нь мэдүүлээгүй гээд хэдэн хүнийг авчраад бид нар яриулаад тэгээд өнгөрч байсан л даа. Үүнийг зохицуулахад хуулийн тодорхой заалтад өөрчлөлт оруулах тухай асуудал нь нэг өөр асуудал.

Ер нь бид нарын гарсан хууль маань Улсын Их Хурлаар батлан гаргаж байгаа хууль маань гурван шатны шүүхээр ороод явахаараа гурван янзын тайлбартай, гурван янзын шийдвэр гардаг. Ийм нөхцөл байдалд бид нар ер нь олон хуулийг ар, араас нь нэмж нарийн зохицуулалтууд хийж хуульчлах шаардлага, хэрэгцээ байгаа юмуу, үгүй юу гэж бодоход хүртэл эргэлзээ төрж байна.

Хараад байхад хуулийг тайлбарлаж байгаа, хуулийг хэнд хэзээ хэрэгтэй, ашигтай байдлаар тайлбарладаг вэ, тэрэнд арга хэмжээ авдаг вэ гэдэг чинь  хүмүүст нууц биш байгаа шүү  дээ. Жишээлбэл, авлигын асар олон том гэмт хэргүүд ч юмуу яригдаад дуулиантайгаар аргагүй ингээд яригдаад, өнөөдөр ямар нэгэн байдлаар дарагдаад ч юмуу, ингээд өнгөрдөг шүү дээ. Дараа нь тайлбар хийхдээ “мэдэхгүй, энэ асуудал ингээд л замхараад өнгөрчихсөн шүү дээ” гээд.  Ард түмэн үүнд л дургүйцээд байгаа юм. Та нарын нөгөө байгуулж байгаа шударга ёс, иргэний ардчилсан нийгэм гээд яриад байсан үнэ, цэнэтэй зүйл чинь хаахнуур нь яваад байгаа юм бэ? Иргэн, нөхөр Дорж гэдэг хүн малын хулгай хийгээд хоёр төлөг алдсан бол эрүүгийн гэмт хэргээр өөрийнхөө тохирох ялын хэмжээг аваад шоронд орж байна. Та нарын том авлигын том авлигын хэрэгт холбогдсон эзэд чинь өнөөдөр ямар ч гэм зэмгүйгээр, ял эдлэхгүйгээр ямар нэгэн хүмүүст авлигаа өгөөд салаад явчихаж чаддаг юм байна. Тийм учраас энэ асуудлуудыг төр яаж зохицуулах ёстой вэ гэсэн ийм олон асуултыг бид нарыг ч гэсэн явж байхад яриад асуугаад байгаа шүү  дээ. Ерөөсөө хариулт өгч чаддаггүй. Үйлдвэрлэж байгаа хууль нь маш олон. Анхан шатны шүүх дээрээ нэг шийдвэр гаргадаг, дунд шатанд нь хот дээрээ нэг шийдвэр гаргадаг. Дээд шүүх нь очоод тэр шийдвэрийг нь хүчингүй гэдэг, Цэцийн гаргасан шийдвэрээ үгүйсгэдэг ч гэдэг юмуу.

Тийм учраас өнөөдрийн бид нарын яриад байгаа юм амьдрал дээр бодит байдал дээр ерөөсөө нийцэхгүй байгаа юм.  Бид нар ийм их олон цаас үйлдвэрлээд яриад суугаад байх юмуу, ерөнхийдөө энэ процесс, ерөнхийдөө шүүх, засаглалын тогтолцооны асуудлыг ярьж байж, дара ань энэ олон юмнуудаа ярих ёстой байдаг юмуу гэсэн ийм дараалал байгаасай гэж бодож л би ийм асуултыг тодруулж асууж байгаа юм.

Ер нь Х.Тэмүүжин гишүүн ээ, би өөрийнхөө асуух асуултыг л асууна. Юу гэж бодож байгаагаа хариулахдаа чи өнөөдрийн бодит байдал дээр манай Дээд шүүх өнөөдөр хуулийг яаж тайлбарлаж байгаа, хуулийг яаж зөрчиж байгаа, процессын тухай хуулийг яаж алдаа гаргаж байгааг чи маш сайн мэдэж байнаа /хуульч хүнийхээ хувьд/. Тэгвэл энэ байдал чинь бодит амьдрал дээр ийм байхад, чи жишээлбэл, хуульч хүний хувьд юу гэж бодож тайлбар хийдэг юм бэ? Яг л бодитой, үнэнээ хэлчих. Дээд шүүх өнөөдөр Цэцийн шийдвэрээс давсан, хууль зөрчсөн тайлбар, шийдвэрийг гаргаж байхад чи хуульч хүнийхээ хувьд юу гэж боддог юм бэ? Ийм асуултад чи эхлээд хариулчих. Тийм учраас өнөөдөр бид нар ийм олон хуулийг гаргаад байх хэрэгтэй. Бараг алхам тутам бид хуулиар зохицуулъя гээд яриад байгаа боловч хууль хэнд үйлчлээд байгаа вэ гэвэл мөнгө төгрөггүй, ядарсанд нь хууль чинь үйлчилчихээд байна. Ер нь эрх мэдэлтэй албан тушаалтай, том авлигач нарт чинь ямар ч хууль үйлчлэхгүй байна. Тийм учраас та юу гэж боддог юм бэ гэж би асуугаад байгаа юм.

Х.Тэмүүжин: -Наад асуудлуудыг чинь шийдэхийн тулд л энэ хуулиуд орж ирж байгаа юм. 2010 оны сонсгол дээр та ч гэсэн байсан шүү дээ. Нэгэнд нь ч хариуцлага тооцож чаддаггүй. Хууль нь байгаа мөртлөө нэгэнд нь ч хариуцлага тооцож чаддаггүй. Харин хууль тогтоогчид ажлаа буруу хийсэнтэй л холбоотой байхгүй юу. Бид нар шүүх, прокурор руу бурууг нь хийхээс өмнө тэд нарт өөр, өөрөөр унших бололцоотой хууль гаргаж өгөөд байна гэдэг чинь бид нарын ажил бас муу хийгдээд байна гэсэн үг байхгүй юу. Тэгэхээр яах аргагүй шийдэх арга зам бол хуулийг нь илүү ойлгомжтой болгох ёстой юм байна, маргаангүй болгох ёстой юм байна, илүү тодорхой зохицуулалттай болгож өгөх ёстой юм байна. 

Тэр хуулиа тодорхой болгосны дараа нөгөө хуулиа хэрэгжүүлж чадахгүй байгаа албан тушаалтнууд руу “чи яг энэ дээр ингээд биччихсэн байхад ийм алдаа гаргалаа” гэж ярьдаг болох цаг нь болсон юм байна гэж хэлж байгаа юм.

Сонирхлын зөрчлийн хууль, Авлигын хууль орж ирж байгаа хамгийн гол агуулга бол ердөө л тэр авлигачид, тэр сонирхлын зөрчилтэй нөхдүүд чинь яагаад хариуцлага тооцож болохгүй, хууль өөрөө хүчин мөхөсдөөд байгаа юм бэ гэхээр энэ хууль чинь өөрөө нүх сүвтэй, зүүний сүвэгч шиг жижигхэн нүхээр нь хүртэл заан нь өөрөө гараад явчихаж байна шүү дээ.

Ж.Сүхбаатар: -Түрүүн гаргасан санал дээр нь би хариулах уу, Д.Одбаяр дарга аа?

Д.Одбаяр: -Горимын санал хураана шүү. Таны түрүүний асуулт дээр Ж.Сүхбаатар хариулах юм байна.

Ж.Сүхбаатар: -Горимын ч гэх юмуу, Ц.Нямдорж гишүүний тавьж байгаа тэр саналыг аваад, гэхдээ Ц.Нямдорж сайдын хэлдгээр хойшлуулах байдлаар биш, нэгэнт ажлын хэсэг тодорчихсон, Р.Гончигдорж дарга байгаа. Үндсэн том ажлын хэсэг нь манай дээр байгаа юм. Манай Байнгын хороон дээр Су.Батболд ахалж байгаа юм.

Д.Одбаяр: -Санаачлагч нь уу, үндсэн үү?

Ж.Сүхбаатар: -Үндсэн хуулийн төслийг нь. Тэгэхээр энэ дагалдаж байгаа хуулин дээр ажлын хэсэг гаргаад Х.Тэмүүжин гишүүн ахалж байна л даа. Саяын Ц.Нямдорж гишүүний хэлдэг тэр зарчим бол ер нь зөв. Бас ийм хууль ярьж байж зарчмаа, тэр зарчмыг, бичигдээгүй дүрмээ баримтлах нь зөв байх аа. 

Нэгэнт гаргалгаа зэрэг дээр гайгүй гаргачихдаг учраас би Р.Гончигдорж даргыг Х.Тэмүүжин гишүүнийг явах дунд нь өнөөдрийнхөө хэлдгээр хойшлуулахгүйгээр солиод, үүнийгээ үргэлжлүүлээд явахгүй бол үүнээс болоод саатчих гээд байгаа юм. Тэгэхээр Р.Гончигдорж гишүүнийг ажлын хэсгийн ахлагч болгоод, үндсэн юм нь цаанаа Су.Батболд дарга дээр байж байгаа юм. Ингээд явчихвал яасан юм бэ?

Д.Одбаяр: -Нийтийн болон хувийн сонирхлыг зохицуулах асуудлыг сонирхлын зөрчилтэйгөөр шийдлээ гэдэг ийм л томъёолол руу явна л даа. 

Ц.Нямдорж сайд.

Ц.Нямдорж: -Жишээ нь, одоо нэгэнт юм ярьж байгаа юм чинь ний нуугүй л байя гэж бодож байна. Сонирхлын зөрчил ярьж байгаа учраас. Их Хурлын нэг хийдэг ажил бол төсөв батлах, төсвийн холбогдолтой хууль батлах ажиллагаанууд байдаг. Цаашдаа төсөв хэлэлцэх ажиллагаа 830-аад хуультай болчихлоо. Ерөнхийдөө Монголын шинэ цагийн Монгол төрийн хуулийн орчин бий болчихоод байгаа юм.

Цаашдаа өдөр шөнөгүй төсөв хэлэлцдэг ийм ажлын арга барил руу Их Хурал хүссэн ч, эс хүссэн ч явна. Одоо жишээлбэл, Татварын хууль тогтоомж, татвар нэмэх, ялангуяа хасах асуудал хэлэлцэж байхад  Их Хурлын гишүүн болохоосоо өмнө хувийн аж ахуй эрхэлж байсан хүмүүс тэр хуулийг батлахад оролцох уу? Одоо яг энэ хуулийн төсөл дээр энэ асуудлын шийдэл байгаа бол төддүгээр зүйл дээр оролцоно, оролцохгүй гэдгийг хэлчихсэн байгаа юм гэдгийг нэг нь яс хэлээд өгөөч.

Жишээлбэл, бид нар 2006 онд шиг санагдаж байна. 25 хувьтай байсан татварыг 3 тэрбумаас дээш 10 хувийн татвар руу оруулж, 15 хувийг нь байхгүй болгосон. Доошлуулсан. Тэр хувийн доошлолт бол аж ахуйтай хүмүүсийн сонирхолд бараг ид шидийн бороо оруулсан хууль шүү дээ. Ийм юманд Их Хурлын гишүүд оролцож болох уу? Манай Засгийн газрын гишүүд жишээлбэл аж ахуй эрхэлж байсан өчнөөн л хүмүүс байна шүү дээ. Ийм асуудал санаачилж болох уу, болохгүй юу?

Энэ асуултад хариулах гарц энд хийгээгүй бол эргээд асуудал үүсэх нь ээ дээ. Цаашдаа яах юм бэ? Одоо жишээлбэл, боловсролын асуудал ярихад хувийн сургуультай гишүүд таслах эрхтэй оролцож болохгүй шүү. Зарим нь надтай тохой залгаад сууж байна л даа.

Д.Лүндээжанцан: -Орохгүй гээд хэлчихсэн. Их Хурлын гишүүд, Засгийн газрын гишүүдийг салгахаас арга байхгүй.

Ц.Нямдорж: -Би шүүмжлэх утгаар нь ярьж байгаа юм биш. Ийм асуудал гарна. Энэ сонирхлын зөрчил гэдэг бол энэ том нутагтай, жижигхэн хүн амтай, бараг нэг монгол хүн бусдыгаа бүгдийг таньдаг ийм оронд л бид нар амьдарч байгаа улс шүү дээ. Үүнийгээ яах юм бэ?

Жишээлбэл, замын хувийн компанитай хүмүүс удахгүй Их Хурлын гишүүд болно л доо. Зарим нь дэд бүтцийн сайд болох нь ойлгомжтой. Тэр хүн замын асуудлаар санал оруулж ирж болох уу, үгүй юу. Төр, мөнгө хоёр хутгалдсан явдал чинь ийм асуулт тавихаас аргагүй байдал руу оруулчихлаа шүү дээ. Гүнзгий асуудал байгаа биз? Би хариултыг нь тийм, үгүй гэдэг хоёр үгийн нэгээр сонсмоор байна. Хувийн аж ахуйтай Их Хурлын гишүүн Татварын хууль хэлэлцэж, батлахад оролцох уу?

Д.Одбаяр: -Ажлын хэсгээс хэн хариулах вэ? Х.Тэмүүжин гишүүн үү, Ж.Сүхбаатар гишүүн үү?

Ж.Сүхбаатар: -Ц.Нямдорж сайд аа. Энэ дээр сонирхлын зөрчлийн талаар мэдэгдэх үүрэгтэй байгаа. Хоёрдугаарт, бусад этгээд энэ сонирхлын зөрчилд орж байна гэдгийг мэдэж байгаа бол бас мэдэгдэнэ. 

Таны саяын хэлдгээр энэ асуудал дээр оролцож болох уу, болохгүй юу гэж байна. Зүгээр л хавтгайд нь таны саяын хэлдгээр ийм аж ахуйн нэгж эрхэлж байсан учраас татварын хөнгөлөлт, чөлөөлөлттэй холбоотой асуудал дээр шууд болох уу, үгүй юу гэдэг нь тухайн шийдвэр гаргах гэж байгаа тэр шийдвэрийн нөхцөлөөс хамаарна шүү дээ. Тэр шийдвэртэй холбоотой, хөнгөлөлт, чөлөөлөлттэй холбоотой асуудал дээр жишээлбэл, аялал жуулчлалын компани байж байхад дэд бүтцийн салбарын гэдэг юмуу бусад асуудал дээр татварын чөлөөлөлт ороод ирнэ гэж бодоход, тэр бол шууд аялал жуулчлалын компанийн шууд ашиг сонирхол хөндөгдөж байна гэж хэлэхэд хэцүү байхгүй юу. Тэгэхээр тэр этгээд магадгүй өөрөө өөрийгөө сайн мэдэж байгаа. Өөрөө, өөрийгөө сайн мэдэж байгаа хүн энэ асуудлаар сонирхлын зөрчлөө мэдүүлэх, ийм асуудалд би орж болзошгүй нь  гэж мэдээд, түрүүний саяын ёс зүйн асуудлаараа татгалзаад явчихаж болно. Үгүй бол өөрөө хэлэхгүй байж байхад бусад этгээд нь мэдээд шаарддаг байхгүй юу. Та сонирхлын зөрчилтэй болж байна шүү дээ. Яагаад гэвэл та урд нь яг энэ асуудлаар ингэж байсан шүү дээ гээд. Таны хэлдгээр энэ зохицуулалт ингэж байгаа юм. Тэгээд хэлэхээр бүх тохиолдолд тэр нөхөр оролцох эрхгүй гэдэг байдал гарахгүй юм. Саяын нөхцөл байдлаас.

Хоёрдугаар асуудал та хэлж байна. Одоо яг ийм асуудал тулгана шүү дээ. Ийм асуудал энэ хууль хүссэн хүсээгүй тавина гэж. Одоо энэ асуудал яг тавих л ёстой байгаа юм. Та өөрөө сая хэллээ. Яахаараа Монголын хамгийн том замын бизнес эрхэлдэг хүн замын асуудлаар сайд болох ёстой гэж? Энэ чинь бусад нь асуудал тавьж, үүнийг мэдэх ёстой. Болох гэж байгаа юм бол бас үүнийг үгүйсгэж болохгүй. Би ийм, ийм учраас сонирхлын зөрчилд орохгүй гээд үүнийгээ хэлээд тайлбарлаж болно шүү дээ. Хамгийн гол энэ асуудал чинь, энэ асуудлыг нууж хаагаад гэдэг юмуу, тэр нь илүү битүү, хатуу биш. Тэгээд сонирхлын зөрчлийн асуудлыг би зохицуулж чадна, эсвэл сонирхлын зөрчилд би ороогүй, эсвэл энэ дээр би орчихсон байна, татгалъя гэдэг юмуу. Энэ асуудлуудыг гаргаж ирж, яг энэ нарийн асуудлуудыг чинь энэ хууль угаасаа хөндөж гаргаж ирнэ л дээ.

Яагаад энэ сонирхлын зөрчлийн асуудал гарч ирж байна вэ гэхээр та бол ард түмний төлөөлөгч. Ард түмний төлөөлөгчөөсөө та бүлэг, давхарга, тодорхой салбарт ажиллаж байсан. Тэр асуудал дээр шийдвэр гаргалт, яагаад Монгол Улс өнөөдөр авлигачсан улс гээд байгаа вэ гэдгийг Ц.Нямдорж сайд мэдэж байгаа шүү дээ. Transverse international яагаад хойш тавиад байна вэ гэхээр энэ сонирхлын зөрчилтэй Монгол Улс идэгчихсэн байна. Өөрсдөө шийдвэр гаргаж, өөрсдөө тэрэнд оролцдог, өөрсдөө ийм эргэлзээтэй байдал бий болгодог учраас хуулийн хувьд дагаж биелэгддэггүй, ёс зүйгүй байна гэдэг ийм үнэлэлт, дүгнэлтэд хүрээд байгаа юм. Тэгэхээр энэ асуудлыг чинь хөндөж гаргаж ирж байгаа л асуудал л даа.

Төсөл дээр мэдэгдэнэ гээд, тэр үйлдлийг чинь таны хэлдгээр яг тийм бол болино гэдэг нь ёс зүйн дүрэм дээр байж байгаа. Энэ дээр бол сонирхлын зөрчлийн асуудлыг тодорхойлчихоод сонирхлын зөрчлийнхөө талаар мэдэгдэнэ, мэдээлнэ гэсэн юмнууд нь байдаг.

Д.Одбаяр: -Яг төстэй зүйл, заалт байхгүй бол хариулж.

Х.Тэмүүжин: -Сонирхлын зөрчлийн гуравдугаар бүлэг бүхэлдээ албан тушаалтанд тавигдах хориглох, хориглолт хязгаарлалт гээд байж байгаа юм. 10 дугаар зүйлээс эхлээд 22 дугаар зүйлийг хүртэл үргэлжилж байгаа юм. Давхар ажил эрхлэлт, шийдвэр гаргалт, төлөөлөл гээд. Энэ зүйл, заалтууд дотор 11 дүгээр зүйл. Албан үүргээ гүйцэтгэхтэй холбоотой хориглолт хязгаарлалт гэж байгаа. Энэ дотор таны наад шаардаж байгаа зүйлүүд чинь байгаа. Гэхдээ та нэг нюанстай юмыг нь яриад байна. Сонирхлын зөрчлийн хууль Авлигын эсрэг энэ хуулиуд Засгийн газар, ард түмнээс сонгодог мандаттай Улсын Их Хурлын гишүүдээс бусад руу нь 100 хувь очиж байгаа юм.

Ард түмнээс мандат авдаг гишүүдийн хувьд асуудал үүсэж байгаа юм. Санал өгөх эрхийг нь шууд хязгаарлахаар хувь хүнийх нь эрхийг хязгаарлачихав уу, ард нь байгаа төлөөллийн нэг тийм юм үүсэх байх. Одоо Улсын Их Хурал энэ дээрээ шийдвэр гаргах ёстой. Яг энэ сонирхлын зөрчилтэй асуудал дээрээ гишүүнийг кноп даруулдаггүй байя гэж шийдвэл тэрүүгээр шийдэгдэнэ. Үгүй ээ, энэ чинь сонгогчдын эрхийг хязгаарлах гээд байна гэвэл, яагаад гэвэл улс болгонд өөр, өөр байгаа юм. Ихэнх улс, оронд өөрөө зарлаад ил болоод, “би энэ дээр сонирхлын зөрчилтэй, би бол тийм компанитай, энэ татварын хөнгөлөлт миний компани дээр очих гэж байна” гэж өөрөө зарлаад, тэгээд намайг ямар санал өгч багйааг хараарай гээд өөрийнхөө төлөө санал өгөөд байвал сонгогчид нь сонгохоо байчихдаг юм билээ. Үүнийг хууль зүйн үр дагавартай болгож бид мэдэхгүй байна. Тэгээд оруулчихвал энд байгаа 76 гишүүний чинь хэд нь зөвшөөрөөд энэ хуулийг дэмжих вэ гэдгийг мэдэхгүй байна. Бид нар ерөнхий байдлаар оруулчихсан. Ерөнхий байдлаар орчихсон зарчим нь Улсын Их Хурлын гишүүний ёс зүйн дүрэм рүү орвол тодорхой болно /энэний дараа/.

Засгийн газрын гишүүдийн хувьд энэ дээр тодорхой заагдаж байгаа юм.  Засгийн газрын гишүүн өөрийнхөө бизнестэй холбоотой шийдвэр боловсруулах, боловсруулахад оролцох, гаргахыг хориглоно гээд шууд зааж байгаа юм. Тийм учраас таны шаардаад байгаа зүйл бол энэ дээр бүрэн бичигдсэн. Одоо үүнийг Улсын Их Хурлын гишүүдийн ёс зүйн дүрэм рүү яаж оруулах вэ? Үүний дараа араас нь төрийн албыг бүхэлд нь сонирхлын зөрчилгүй болгоход нь шаардлагатай бусад дүрэм, журмуудыг яаж боловсронгуй болгох вэ гэдэг дээр дахиад нэг том үйл ажиллагаа явуулах байх. Энэ бол одоо Засгийн газрын хийх ажил. Засгийн газар гүйцэтгэх эрх мэдлийнхээ төвшинд бүх төвшний түшмэдүүдийг яаж сонирхлын зөрчилгүй болгох юм, яаж авлигаас ангид болгох юм бэ гэдэг нь Засгийн газрын ажил. Хууль тогтоогч бол дүрмийг нь тогтоогоод өглөө, зарчмыг нь тогтоогоод өглөө. Алдаа байгаа бол хэмжих метрийг нь тодорхой болголоо. Үүгээр хэмжиж, хариуцлага тооцож эхэлнэ шүү гэдгээ л заах гэж байгаа юм. Тийм учраас энэ дээр тодорхой байгаа.

Д.Одбаяр: -Баярлалаа. З.Энхболд гишүүн.

З.Энхболд: -Миний асуултад одоо хүртэл хариу гарахгүй байна. Авлигатай тэмцэх хууль өөрөө их чухал юм. Нэг хуулийг гаргах зорилгоор дам өөрчлөлт хийж байгааг би эсэргүүцээд байгаа юм. Хэрвээ ийм өөрчлөлт хийх гэж байгаа бол тусад нь хууль санаачилж, шинэчилсэн найруулгын хэмжээнд ярих хэрэгтэй. Жишээлбэл, 11 дүгээр зүйл бол хөрөнгө орлогын мэдүүлгийг хадгалдаг зарчмыг үндсээр нь өөрчилж байгаа юм. Одоо бүх 40, 50 мянган ХОМ бол Авлигатай тэмцэх газар хадгалагдаж байгаа юм. Энэ хууль гарчихвал Улсын Их Хурлын гишүүдийнх нь Улсын Их Хуралдаа, Ерөнхийлөгч, Ерөнхий сайд, Засгийн газрын гишүүн Авлигатай тэмцэх газартаа, Авлигатай тэмцэх газрын албан хаагчдынх нь болохоор Хууль зүйн байнгын хороонд, нөгөө нь Ёс зүйн хороо гээд ингээд олон газар хадгалдаг болоод ирж байгаа юм. Ийм мэтийн зарчмын өөрчлөлтийг Байнгын хороо болж байна гэж үзэж байгаа юмуу, болохгүй ээ, энэ бол нөгөө хуулийнхөө шинэчилсэн найруулгын хэмжээнд яригдах ёстой гэж үзэж байгаа талаар би Д.Одбаяр даргаас асуусан. Хариу хэлэхгүй байна л даа.

Ер нь ярьж байгаа, Х.Тэмүүжингийн яриаг сонсоод байхаар 13.8-ын дүрэм дээр нэг жилийн цалинтай тэнцэх гэдэг бол 5 сая 400 мянган төгрөгөөс хэтрээд явчихаж байгаа юм. Төрийн захиргааны 5-аас дээш нь 500, 600 мянга авч байгаа шүү дээ. Тэгээд энэ чинь өөрөө эрүүгийн хэргийг эрүүгийн биш хэрэг болгож зөөлрүүлэх гээд байгаа юм.

Х.Тэмүүжин: -Бүртгэлд тэгдэг болохоос.

З.Энхболд: -Худал мэдүүлсэн бол бүгдээрээ л байна. Хожимдуулсан, бүртгүүлээгүй, худал мэдүүлсэн гурвууланг нь хамарчихаж байгаа юм. Иймэрхүү зөрчлүүд дотор нь байгаад байна. Ц.Нямдорж сайдын саналыг дэмжээд анхны хэлэлцүүлгээ хаахгүй байвал яасан юм бэ гэсэн саналтай байна.

Д.Одбаяр: -Анхны хэлэлцүүлгээ хаахгүй ээ.

З.Энхболд: -Анхны хэлэлцүүлгээ хаачих юм бол Авлигатай тэмцэх хуулинд оруулж байгаа зарчмын өөрчлөлт чинь явчих гээд байна л даа.

Д.Одбаяр: -Ц.Нямдорж сайдын саналыг би горимын санал, ажлын хэсгээ шинэчилж байгуулж болох юм гэсэн тийм санал гэж ойлгоод байгаа.

З.Энхболд: -Ажлын хэсгээ шинэчилж байгуулаад, өөрөө даргалаад. Яагаад гэвэл энэ чинь сонирхлын зөрчлийн хууль гаргахад манай Байнгын хорооны хэлэлцүүлэг явахгүй шүү дээ. Тэр хууль гардгаараа гараг. Үүнтэй дагалдаж орж ирж байгаа юм нь Авлигатай тэмцэх хуулийн зарчмыг өөрчлөөд байгаа учраас л би тухтай үзье гэсэн санал гаргаж байгаа юм.

Д.Одбаяр: -Байнгын хороо яаж үзэж байгаа юм бэ гэдгийг Байнгын хорооны дарга гэдэг зүгээс хариулах боломжгүй л дээ. Бид нар, Байнгын хороо яаж үзэж байгаагаа одоо л ярьж байгаа юм. Байнгын хороо яах гэж байгаа юм бэ?  Байнгын хорооны дарга Байнгын хорооны нэрийн өмнөөс гэдэг юм ганцхан тохиолдолд байгаа юм. Гадагшаа харьцах тохиолдолд, ажлын маягтай. Орж ирж байгаа асуудлыг Байнгын хороо ингэж үзэж байна гэж төлөөлөн ярих боломж байхгүй. Тэгэхээр өнөөдөр Байнгын хороо хуралдаад, бид шийдвэр гаргах гэж байгаа.

З.Энхболд: -Салбарын бодлогын талаар л яриад байна шүү дээ. Салбарын энэ чухал гэдгийг дагалдан хуулиар гаргачих юмуу, үгүй юу гэдгийг.

Д.Одбаяр: -Байнгын хороо маань одоо л хуралдаж байгаа юм. Одоо үүнийг яах вэ гэдгийг. Тэрнээс, орж ирж байгаа төсөл дээр Байнгын хороо ийм бодлоготой байна гэж төлөөлж ярих боломжгүй юм билээ. Хууль зүйн байнгын хороо ийм шийдвэр гаргаад тухайн байгууллагуудтай харьцах болохоор төлөөлөх тийм юм байна.  Тэр бол хэнийх нь ч хийдэг л ажил.

Горимын саналаар санал хураалгая. Р.Гончигдорж дарга.

Р.Гончигдорж: -Ер нь хууль санаачлагчаас асууя. Түрүүний хувьд, хуулиуд дээр янз, янз байх. Энэ хуулин дээр хууль санаачлагчдаас ажлын хэсэгтээ ороод, ажлын хэсгээ ахлаад явахад хүч бага юм. Тэрнийг тухайн, тухайн үед нь ажлын хэсэг томилдог субъект нь энэ дээр хууль санаачлагчид өөрөө орох ёсгүй тийм байна, энэ дээр хууль санаачлагчид нь өмнөх судалгаан дээр тулгуурлаад ажлын хэсэгтээ ороод, ажлын хэсгээ ахлаад, бусад хүмүүс оролцоод ингээд явах боломжтой юм байна гэдгийг хууль тухай бүр дээр нь тодорхойлохгүй бол абсолютны хууль санаачлагч ерөөсөө ажлын хэсэг ахалж болохгүй гэдэг тийм юм гаргах нь бас буруу байх. Яагаад гэвэл эдний хууль санаачлах явцдаа олж цуглуулсан материал, бүх юмнууд том мэдээлэл юм. Тийм агуулгаар нь. Мэдээж хэрэг Засгийн газрын гишүүн Засгийн газраас оруулж ирсэн юман дээр ажлын хэсэг ахлах гэдэг бол эрх мэдлийн хоорондох, хоёр өөр эрх мэдлийн хоорондох харилцаа учраас өөр зүйл байх.

Өөр нэг зүйлийг манай хууль санаачлагч одоо олон хуулиуд дээр холбогдогч этгээд, нэгдмэл сонирхолтой этгээд, сонирхлын зөрчилтэй этгээд, сонирхлын зөрчил бүхий  хэлцэл, сонирхлын зөрчил бүхий үйлдэл. Ингээд олон зүйлүүд дээр бүх хуулиуд дээр. Дөнгөж гарсан саяын Компанийн хуулин дээр энэ чиглэл дээр үнэхээр тодорхойгүй, буруу, зөрүү зөндөө юмнууд гарчихаж. Дараа нь яриад яахав. Би үүнийг зөвхөн, ямар ч хэвлэл, мэдээллийн юугүйгээр ярьж байгаа юм. Тэр дээр жич ярина. Эд нар бол маш нарийн харилцаануудынх юм. Үүнийг ямар нэгэн хэмжээний форматчилалд оруулахгүй бол. Өөрөөр хэлбэл, загварчлалд оруулахгүй бол, яг тэр харьцааны онол дээрх тэр загварчлалд оруулаад. Тэрний модон дүрслэл байдаг юмуу, салаалсан дүрслэл байдаг юмуу, эсвэл логик бүтцийн дүрслэл байдаг юмуу. Тэр болгон руу нь оруулж, зургийг нь зурж байгаад, тэгээд харилцаануудыг нь гаргахгүй бол энэ ерөөсөө болохгүй. Тийм учраас үүнийг бүхэлд нь манай Хууль зүйн байнгын хороо энэ бүх хуулиуд дахь, Банкны тухай хууль, Компанийн тухай хууль, Төрийн албаны тухай хууль, Авлигын тухай хууль, одоо бидний гаргах гэж байгаа Сонирхлын зөрчилтэй хуулиуд. Энэ дээр том нэгдмэл аргачлал дээр, энэ дээр мэргэшсэн хүмүүсийг дайчилж байгаад энэ бүх зураглалуудыг гаргаж ирж байгаад гаргамаар байгаа юм.

Энэ хуулийн үзэл санаа бол сонирхлын зөрчлийн тухай ойлголт. Сонирхлын зөрчилтэй этгээд сонирхлын зөрчил үүсэж болох шийдвэрийн асуудал, түүнээс гарах үр дагавар. Тэгэхээр жишээлбэл, Улсын Их Хурлын гишүүн бол ерөөсөө Улсын Их Хурлын гишүүний бүрэн эрхийг ямар ч хуулиар хязгаарлахгүй. Үндсэн хуульд тогтоогдсон бүрэн эрх. Аливаа асуудал дээр санал өгөх тэр эрхийн мандатыг хэзээ ч хориглож болохгүй. Энэ дээр сонирхлын зөрчилтэй буюу эсвэл нэгдмэл сонирхолтой этгээдүүд хамаарал бүхий этгээдүүдтэй харилцан холбоотой гэдгийг илэрхийлээд хууль гарна. Хууль гарсны дараа Авлигатай тэмцэх байгууллага болон бусад энэ хуулиар гарах байгууллагууд эндээс энэ хүн үүнтэй адил бүхий субъектүүдээс илүү давуу ашигт байдлыг өөртөө бий болгож уу, үгүй юу гэдэг. Хөрөнгө орлогын мэдүүлгийн асуудлыг зүгээр л жил бүр бүртгэдэг биш. Ийм хуулиуд гарсан. Ийм хуулиуд бол энэ хүн өөрөө сонирхлын хамааралтайгаа илэрхийлж байсан. Энэ хуулийн үндсэн дээр энэ хүний орлого хэдий хэмжээгээр нэмэгдэж вэ, тэр нь нийтэд нэмэгдсэн дунджаас ямар хазаалттай байна вэ? Эндээсээ ёс зүй, эндээсээ сонирхол, эндээс юмнууд гаргадаг байхаас биш, ерөөсөө үүгээр саналын эрхүүдийг нь, шийдвэр гаргах эрхүүдийг нь хязгаарлаж болохгүй юм л даа. Үзэл санаа чинь ингэж хийгдэх шиг л байгаа гэж ойлгож. Энэ дээр манай хууль санаачлагчид үүнийг хэлээд өгөөч.

Өөрөөр хэлбэл, бүх юм нь ил тод, үр дагавар нь ил тод. Үр дагавар дээр ашигт байдлыг бий болгож уу, үгүй юу? Тэр нь санаатай үйлдлээр ашигт байдлыг бий болгож уу, нийтэд бий болгосон ашигт байдлаас өөртөө хүртэх ёстой хэмжээндэ эл хүртсэн байна. Ийм юмнуудыг нь энэ дээрээ тайлбарлаад хэлээд өгөөч. Энэ чиглэл дээр нь үүнийг бусад сонирхлын зөрчил, хамаарал бүхий этгээд энэ болгонтой нь уялдуулж. Үүндээ бас сонирхол бүхий нэгдмэл сонирхолтой этгээд гэдэг ойлголт бас энд гарна шүү дээ. Тэрийгээ яаж тодорхойлох вэ? Нэгдмэл сонирхлын гинж нь ямар урттай байх вэ? Гурваар дуусах уу? Бид нар чинь эцэг эх, ах дүү, үр хүүхэд гээд нэг дуусгадаг. Дараа нь зээ, ач, гуч гээд нэг дуусгадаг. Бүр томрохоороо төрөл, садан гээд дуусгадаг шүү  дээ. Тэгэхээр энэ гинжийг чинь цөөхөн монгол, түрүүн яриад байна. Тэрний төлөөлөгч тэнд, энэний төлөөлөгч энд гэж. Тэр чинь ямар утгаар нь гаргасан юм? Энэ болгон гинжүүдээ алинаар нь таслаад, хэнээс цаашхийг нь хамааралгүй гэх юм, хэнээс цаашхийг нь хамааралтай гэх юм бэ? Ийм л загварчлалууд дээр тулгуурласан, үндсэн зарчим нь миний түрүүний хэлсэн тэр зарчим дээр. Хориглосон биш, мэдээлэл, мэдээлэл дээр тулгуурласан мэдээлэл, түүн дээр хийсэн ёс зүйн болон зөрчлийн дүгнэлтүүд.

Д.Одбаяр: -Баярлалаа. Нэлээн олон асуулт гарлаа даа.

Х.Тэмүүжин: -Яах аргагүй санасан төслийг зохицуулах хууль маань Авлигатай тэмцэх үйл ажиллагааны нэг том хүрээ болж байгаа юм. Тэгээд урьдчилан сэргийлэх хүрээнд. Сонирхлын зөрчил бол урьдчилан сэргийлэх хүрээнд. Урьдчилан сэргийлэлтээс хэтэрчихвэл энэ нь Авлигын эсрэг хуулиар ороод, тэрнээсээ гэмт хэргийн шинжтэй болчихвол Эрүүгийн хуулиар орно гэдэг ийм нэг зэрэглэл байгаа юм. Энэ зэрэглэл бүхий зохицуулалтуудаа бид нар цогц болгож, бүрэн дүүрэн болгож өгье гэдэг үүднээс энэ хуулиудыг санаачилж байгаа юм.

Яах аргагүй, олон нийтийн дунд аль нь авлига, аль нь сонирхлын зөрчил, хүрээ нь хаагуур байх юм бэ гэдэг бодитой ойлголт байхгүй. Олон нийтийн дунд битгий хэл, хуулийнханд бас тийм ойлголт нь хуулиараа нарийн зааглаж өгөөгүй учраас бас байхгүй байгаа юм. Нэг сайд өөрийнхөө яаманд ажилтан авахдаа болосврол, мэдлэг, олон зүйлийг нь харгалзаж үзсэн, гэхдэ энутгийнхнь хүн байвал олон нийт юу гэж хардах вэ гэхээр “энэ нутгийнхаа хүнийг авлаа” гэж хардаж байга аюм. Тэгэхээр энэ хардаж байгаа зүйл нь бодитойгоор юугаар хэмжигдэх юм, бодитоор тогтоовол яавал хариуцлага болох юм, тогтоогдохгүй бол тэр нь зүгээр л энгийнээр албан үүргээ гүйцэтгэж байна гэж яаж тооцогдох юм бэ гэдгийг хуулиар нь ингэж нарийвчилж зааж өгч байгаа л юм.

Нэг талаасаа олон нийтийн хардалтыг бодитой үнэлэх систем болно. Нөгөө талаасаа төрийн албан хаагчдыг өөрийг нь хамгаалж өгөх тогтолцоо болж хувирч байгаа юм. Энэ зүйлийг л балансыг нь зөв олохгүй бол бид нар аль нь авилга, аль нь хээл хахууль, аль нь сонирхлын зөрчил гэж мэдэхгүй, бөөн юман дотор холилдоод илүү шүүмжлэгдээд, эцсийн дүндээ төрийн нэр хүнд нь ч унаад, олон нийтийн төрд итгэх итгэл нь ч унаад байгаа юм. Тэгэхээр энэ хуулиудын гарч байгаагийн гурван том зорилго л байгаа юм.

Нэгдүгээрт, хуулийн том зорилго бол олон нийтийг төрд итгэх итгэлийг нэмэгдүүлэхийн тулд сонирхлын зөрчилгүй орчныг илүү ихээр бий болгох ёстой юм байна. Олон нийтийн зүгээс юу нь сонирхлын зөрчил, юу нь хамааралтай этгээд, юу нь авлига юм бэ гэдгийг тодорхойгоор ойлгодог тэр ойлголтуудыг нь хуульчилж өгөх хэрэгтэй юм байна.

Хоёрт нь, алдаа, эндэгдэл гарч байгаа бол хариуцлагыг нь яаж тооцож өгөх юм бэ гэдгийг тодорхой болгоё. Тэгэхгүй бол хүмүүс яриад байдаг, нэг ч хариуцлага тооцдоггүй. Эцсийн дүндээ энэ чинь өөрөө манай том системийг хүртэл хямруулахад хүргэж байна. Тийм учраас хариуцлагуудыг нь илүү оновчтой болгож өгье гэж байгаа юм.

Сонирхлын зөрчлийн хуулиар бол сонирхлын зөрчилтэй байгаа нь хариуцлага хүлээхгүй. Тэрийгээ ил гаргаагүй, мэдээлээгүй, хуулиар зохицуулсан зохицуулалт руу оруулж ирээгүй бол хариуцлага хүлээхээр байгаа юм. 

Авлигын эсрэг хуулиар бол авлигын зөрчилд орсон нь хариуцлага хүлээхээр байгаа юм. Тэр нь Эрүүгийн хуулиас дотогшхи нь. 5 сая 400 мянга руугаа очоогүй хэсэг нь. 5 сая 400 мянгаас дээш гарчихсан нь Эрүүгийн хуулиараа хариуцлага хүлээгээд явчихна. Энэ төвшингүүдээ хариуцлагынхаа системд ялгаж өгье. Ялгаж өгөхгүй бол одоо үйлчилж байгаа Авлигын хуулиар нэг ч хүн эрүүгийн хариуцлага хүлээгээгүй бол хариуцлага хүлээхгүй. Нэг ч хүн хариуцлага хүлээхгүй. Энэ хариуцлага хүлээхгүй байдал чинь манай төр засаг, Улсын Их Хурал бодлогоороо авлигыг өөгшүүлээд яваад байна гэдэг л тийм мессэжийг олон нийт рүү хаячихаад байгаа юм. Тийм учраас ямар нэгэн байдлаар бид нар алхам хийх ёстой юм байна. Сонирхлын зөрчлийн хууль, одоогийн Авлигын хууль хоёр бол яг үнэндээ бидний зорьсон зүйлийн 50, 60-д нь л хүрнэ. Бүр цаашаа хурц асуудлуудыг шийдэх бололцоотой.

Үүний дараа Эрүүгийн хууль бас өргөн баригдаж байгаа шүү дээ. Тэгээд ядаж, энэ 50, 60-ынхаа алхмыг хийхгүй бол энэ цаашлаад яваад байх байхгүй юу. Тийм учраас Улсын Их Хурал ядаж эхний удаадаа энэ алхмуудаа хийх ёстой юм байна гэж үзэж байгаа юм. 

Ж.Сүхбаатар: -Энэ дээр, Р.Гончигдорж гишүүний нэг асуулт байгаад байгаа юм. Тэр нь Д.Одбаяр даргад ер нь тавиад байна шүү  дээ. Хууль санаачлагч бас холбогдуулж байх шиг байна. Ц.Нямдорж сайд чинь багц хуулийн төсөл оруулж ирээд та  нэгдмэл сонирхолтой этгээд ярьж байна, хамааралтай этгээд гээд, Банкны хууль, Компанийн хууль гээд баахан юмнууд байна гэж байна. Энэ хууль ингээд явах  байх. Тийм шүүрдлэг, цэвэрлэгээ, зөрчилтэй ойлголтыг нэг мөр болгох ажлыг Хууль зүйн яам хийгээд л явж байгаа. Хийх гэж багц хууль гэсэн төсөл олж авсан шүү дээ. Тэгэхээр одоо энэ дээрээ анхаараад, манай Хууль зүйн яамны нөхдүүд байж байгаа. Анхаараад олон ойлголтуудыг жигдлэх, хооронд нь янзлах талаар тусдаа арга хэмжээ аваад, тэр хүрээндээ асуудал шийдэгдээд явах байх.

З.Энхболд гишүүний хэлээд байгаа шиг, З.Энхболд гишүүн урьд нь тэгээд байсан юм. Та нар /өөрөө ороцлохгүй гэж хэлсэн л дээ/ жараахайтай л ноцолдоод байх юм, цаана чинь Тул байна шүү дээ гээд байгаа юм. Тэгэхээр одоо тэр загасыг чинь тороор шүүж авна гэж бодвол энэ чинь тээгэлдүүлдэг олон ийм торнуудыг бий болгохын тулд нэмэлт торыг хийж өгч байгаа. Тэгээд янз бүрийн зөрчил гарахад тэр зөрчилтэй хүмүүсийг зарим хүний муухай хэлдгээр ноцох, зарим хүний соёлтой хэлдгээр бол тийм хүмүүсийг хариуцлагад татах, зэмлэн буруушаах тийм л хэрэгсэл болох ёстой шүү дээ. Шулуухан хэлбэл. Энэ чинь буруу биш шүү дээ. Чи гол нь алдаа, эндэгдэл гаргахгүй явах хэрэгтэй. Тийм асуудалд холбогдож байгаа бол тэрийгээ тайлбарлаад тэндээс өөрөө гараад явчихдаг л байх ёстой. Энэ чинь ил тод байдал шүү дээ.

Д.Одбаяр: -Асуулттай гишүүд байгаад байдаг. Горимын саналын дагуу би санал хураалгах үүрэгтэй юм билээ. Ж.Сүхбаатар гишүүн хариулчихлаа даа. Журмын тухай хуульд өөрчлөлт оруулаад ноцолдоод байгаа. Эхний төслүүд нь ирчихсэн байгаа биз дээ. Манай Байнгын хороогоор орох багц хууль.

Д.Оюунхорол, Б.Чойжилсүрэн гишүүн. Дараа нь саналаа хураая.

Д.Оюунхорол: -Би хуулинд орох, та нарын оруулж ирж байгаа хуулийг эсэргүүцэж байгаа юм биш. Бид нар олон хуулийн, сая Р.Гончигдорж гишүүний хэлдгээр логикгүй яваад байгаа учраас ерөөсөө асуудал чинь тодорхой байна шүү дээ. Жишээлбэл, өнөөдөр ярихаараа манай Их Хурлын гишүүд заримдаа ярьж байна шүү дээ. Хувийн компанийн захирлууд байхаар зөвхөн эрх ашгийн сонирхол гарч ирэх юм шиг. Тэгвэл далд байдаг бас зөндөө олон дэмжигчид зөндөө байгаа шүү дээ. 

Өнөөдөр зөвхөн хувийн компани эрхэлж байсан хүмүүс л эрх ашгийн зөрчилд орчихдог юм шиг ярих гээд байгаа чинь өөрөө бас биш ээ. Тийм учраас үүнийгээ энэ хуулиар ялгаж салгаж өгөх хэрэгтэй. Ард нь арьсаа хаагаад нуучихсан, тодорхой бүлэглэлийн, тодорхой компаниудын эрх ашгийг хамгаалдаг наян юм байгаа шүү дээ. Бид бас л мэднэ шүү дээ. Тийм учраас үүнийгээ бид нар яаж гаргах юм бэ? Өнөөдөр бол, хувийн хэвшилд ажиллаж байгаа, бизнес хийж байсан хүмүүс рүүгээ нүд жичлээд дайраад байдаг байж бас болохгүй шүү дээ. Харин ч магадгүй, тэд нар чиньь ил татвараа төлөөд, өнөөдөр Монгол Улсын хуулийн хүрээнд үйл ажиллагаагаа явуулаад ил тод хөрөнгө орлогын мэдүүлгээ хэлээд, магадгүй ард түмний өмнө ил шүүгдэж байгаа хүмүүс. Зарим нь ТҮЦ ч ажиллуулж үзээгүй, улсад нэг ч төгрөгийн татвар төлж үзээгүй, төөрөс төрсөн зөндө өолон тэрбумтнууд бий. Энэ асуудлаа бид нар ярьж чаддаг билүү? Чаддаггүй шүү дээ. Тэгсэн мөртлөө л хувийн хэвшлийнхэн эрх ашгийн зөрчилтэй шүү гэж ярьдаг. Тийм юм байхгүй ээ. Тийм учраас би иймэрхүү мэтчилэнгийн юмыг энэ хуулиндаа гозоотол нь зоогоод өгөөч ээ гэж хэлэх гэж байгаа юм. Энэ юм чинь ингэж байж, үнэхээр эзнээ олсон, нүдээ олсон төрийн зөв бодлого, шийдвэр байх болно гэж бодоод байгаа юм.

Х.Тэмүүжин: -Д.Оюунхорол гишүүний санаа зовж байгаа тэр асуудал хийгдэж байгаа. Эрүүгийн хуулинд үндэслэлгүй хөрөнгө ч гэдэг зүйлийг гэмт хэрэг болгож байгаа юм. Өөрөөр хэлбэл, яагаад  олдсон нь мэдэгдэхгүй, гэхдээ тийм хэмжээний бизнес хэзээ ч эрхэлж үзээгүй, гэхдээ хэрэглээ болон амьдралынх нь байдлаас харахад маш их чинээлэг амьдарч байгаа тийм төрийн албан хаагчид байгаа бол хууль ёсны орлогоос давсан зүйлийг нь хараад энэ бол авлига байж магадгүй гэж тооцох бололцоог бий болгох гэж оролдож байгаа юм. Сэжиглэх бололцоог нь. Тэрийг нь нотлох үүрэг нь прокурор дээр байгаа. Сэжиглэх бололцоог нь олгож байгаа юм. Өнөөдөр бидний санал хурааж байгаа 7 дугаар зүйл дээр хүртэл бичигдэж байгаа юм.

Д.Одбаяр: -Б.Чойжилсүрэн гишүүн.

Б.Чойжилсүрэн: -Нэг сонин асуулт байна. Хуулинд “болно” гээд нэг ойлголт байдаг. Болохгүй бол, тэгж хориглоогүй бол “болно” гэж автоматаар бас ойлгодог. Нэг талд нь ийм том заалт байдаг. Нэг нь ийм жижигхэн заалтаар хаагаад байгаа юм. Би жижигхэн жишээ ярья л даа. Засгийн газрыг огцруулах санал гаргасан гишүүн дараа нь сайд болж болох уу?

Х.Тэмүүжин: -Болно шүү дээ. Засгийн газрыг биш, сайдыг огцруулж байгаа юм.

Д.Одбаяр: -Та бүгдийн асуугаад, хариулаад ярилцаад байгаа явдал чинь л ажлын хэсэг дахиж байгуулахаас аргагүй гэж надад тэгж ойлгогдож байна шүү.

Б.Чойжилсүрэн: -Хориглоогүй зүйлийг “болно” гэж ойлгодог шүү дээ. Ардчилсан нийгэмд. 

Д.Одбаяр: -Одоо Байнгын хорооны хурлаа хаагаад шууд ажлын хэсгийнхэн.

Б.Чойжилсүрэн: -Амьдралын бүх харилцааг энэ цаасан дээрх бүх хуулиар хааж чадах уу? Нэгдүгээрт.

Р.Гончигдорж гишүүн яриад байна шүү дээ. Гинжийг хаагуур таслах юм. Сая Д.Оюунхорол гишүүн асуугаад байна.

Ж.Сүхбаатар: -Б.Чойжилсүрэн гишүүн ээ. Асуултад хариулахад эндээс асуулт зөрүүлээд асуулт тавьж байгаа юм. Одоо цөөнхийн бүлэг гээд байгаа энэ намынхан олонхио шүүмжлээд байдаг. Засгийн эрх авах гээд шүүмжлээд байдаг. Яг тэрэн шиг шүүмжлээд таны хэлдэг огцруулъя гэж байгаа хүмүүс магадгүй угаасаа улс төрийн сонирхол давхцахыг үгүйсгэхгүй шүү дээ. Тэр хүнээс би илүү сайн ажил хийж байна, энэ муу ажиллаж байгаа учраас чамайг би огцруулъя гээд оронд нь сайд болъё гэж. Энэ бол улс төрийн амьдралд угаасаа ил тод байдаг. Одоо энэ улс, оронд тэгдэг биз дээ. Ардчилсан нам нь Ардын намыгаа бид нар засгийн эрхээс явуулна, бид илүү сайн хийж чадна гээд гүйгээд байгаа шүү дээ. Тэгэхээр үүнийг сонирхлын зөрчил гэж ойлгож болохгүй л дээ.

Ц.Нямдорж: -Д.Одбаяр гишүүн ээ, ганц юм байна. Би асуулт асуугаад байгаа явдал нь ийм нарийн юмнуудад шууд хариулт өгөөсэй гэдэг утгаар л асууж байгаа юм. Их Хурлын гишүүд төлөөлөх эрхтэй. Саналд нь хязгаарлалт байхгүй гэж үзэж байгаа бол тэрийг л энэ хуулинд бичээд өгчих ёстой байхгүй юу. Тэгэхгүй бол хуулийн нэг заалтыг Д.Лүндээжанцан нэгээр тайлбарлаж байхад би өөрөөр тайлбарлана шүү дээ. Одоо саяын Б.Чойжилсүрэн гишүүний асуудаг асуулт байна. Ийм утгаар нь ярьж байгаа юм. Тэрнээс хувийн хэвшил рүү дайрсан юм байхгүй шүү дээ. Би явж, явж Монголыг нэлээн баян орон болоосой, хувийнхан хөл дээрээ босож ирээсэй гэж олон удаа ярилцлага өгч, шинэ ургаж байгаа ногоо шиг юмыг гарч ирж байхад нь хоёрын хооронд юмаар хэрчээд хаячихвал дагаад Монголын эдийн засаг болохоо байна гэдгийг ярьж 2000 оноос хойш нэг гараа нөгөө гараараа барьж олон удаа асуудалд хандаж байгаа хүн шүү.

Оросын их цуутай сэтгүүлч  Валинтин Зорин гэдэг хүний Тэтимгүй хаад гэдэг ном байдаг юм. Америкийн бүх том баяжууд босож ирсэн түүхийг хүн бүрээр нь судалж бичсэн ном л доо. Оюутан байхдаа би тэрийг уншиж, капитализм гэдэг юм яаж хөл дээрээ босож ирснийг тэрнээс нэлээн гадарлаж, тэр нь хожмоо миний энэ асуудалд хандах амьдралын хэв маяг болчихоод байгаа юм. Тийм учраас миний ярьж байгаа, асууж байгаа зүйлийг буруу талаас нь битгий ойлгооч ээ. Би асуугаад байгаа нь асуудал байгаа бол одоо энэ дээр яг Сонирхлын зөрчлийн хуулин дээрээ бичээд өгчих хэрэгтэй юм. Ийм юманд орж болно, ийм юманд орж болохгүй. Жишээлбэл, Засгийн газрын гишүүнийг огцруулах санал гаргаж байгаа хүн бол өөрөө дараа нь сайд болохгүй байх ёстой. Тэгвэл үүнийг сонирхлын зөрчилгүйгээр үүнийг төрийн эрх ашгийн үүднээс асуудалд хандсан гэж ойлгоно. Хүн унагачихаад өөрөө суудалд суучихаад байгааг чинь сонирхлын зөрчил гэж үзнэ шүү дээ.

Д.Одбаяр: -Тийм учраас Засгийн газар, Их Хурал хоёрыг салгах ёстой болчихоод байгаа юм л даа. 

Ц.Нямдорж: -Ийм, ийм юмнууд чинь тодорхой байгаасай гэдэг утгаас нь, энэ хууль аятайхан гараасай гэдэг талаас нь ярьж байгаа юм. Ер нь Монголын зах зээлийг дагаж босож ирж байгаа энэ асуудалд төвөгтэй юмнууд их байгаа юм шүү дээ. Жишээлбэл, багш нартаа хэдэн төгрөг нийлүүлээд аятайхан гутал аваад өгчихөөр манайхан авлига гэж яриад байдаг шүү дээ. Ямар юмных нь тийм авлига байдаг юм бэ. Би тэрийг авлига биш гэж үздэг хүн. Энэ дээр жишээлбэл, саналууд их зөрдөг байхгүй юу. Хүн ёсны юмыг хүртэл авлигыг улс төрийн тэмцлийн арга хэрэгсэл болгочихоод байгаад л манай эмгэнэл байгаа юм. Жинхэнэ авлигыг нь ярьдаггүй. Зүгээр нэг хүний харьцаанд байдаг түрүүн миний ярьдаг жишээний маягийн юмыг болохоор багш нар авлигачид болчихлоо гээд л өдөр, шөнөгүй радио, телевизээр яриад. Тийм хөгийн байж болохгүй шүү дээ. Энд сууж байгаа сэтгүүлчид ахмад сэтгүүлч нь 60 нас хүрэхэд нийлж байгаад аятайхан костюм аваад өгчихвөл авлига гэж манайхан ярьчих гээд байдаг болсон шүү дээ. Тэнд ямар юмных нь авлига байдаг юм бэ. Гэх мэтийн юмнууд байгаа учраас Сонирхлын зөрчлийн хуулийг их ойлгомжтой. 

Их Хурлын гишүүдийн төлөөлөх эрхтэй, таслах эрхтэй оролцох ёстой гэдэг дээр би санал нэг байна. Тэрийгээ зүгээр л энэ дээр бичээд өгчих гэж л асуугаад байгаа юм л даа /гол нь/. Бичээд өгчих. Тэгэхгүй бол энэ нөхөр чинь өөрийнхөө компанийн татварыг бууруулах гэж энэ хуулинд оролцлоо гээд ер  амраахгүй шүү дээ. Энэ утгаар л би асуудал тавьж байгаа шүү.

Д.Одбаяр: -Гишүүдэд баярлалаа. Ямар ч гэсэн горимын санал гарсан учраас яаж томъёолмоор юм бэ дээ. Ажлын хэсгийг шинэчлэн байгуулъя гэдгээр томъёолох уу?  Ажлын хэсгээ шинэчлэх нь зүйтэй гэдгээр үү?

Ж.Сүхбаатар: -Ахлагчаа л сольё л доо.

З.Энхболд: -Би бас бодоод байна л даа. Би бол одоогийн байгаа хуулиа хамгаалсан тал руу ажиллана шүү дээ. Ц.Мөнх-Оргил гишүүн бид хоёр энэ хуулийг түрүүчийн Их Хуралд гаргасан. Би жишээлбэл,  11 дүгээр зүйлийг зөвшөөрөхгүй. ХОМ-ийг нэг газар төвлөрүүлдэг байсныг буцаагаад салгах гэж байна шүү дээ. Ийм мэтээр ингээд өөр. Энэ бодлого нь өөрөө юм уу, буруу юу гэж би яриад байгаа юм.

Д.Одбаяр: -Би өөртэй чинь нэг саналтай байна.

З.Энхболд: -Салгах шалтгааныг нь би асуугаад хариулт гарахгүй байна. Д.Одбаяр дарга өөрөө ахлаад явсан нь дээр гэж бодож байна.

Д.Одбаяр: -Д.Лүндээжанцан дарга ахлах уу?

Д.Лүндээжанцан: -Үгүй.

Д.Одбаяр: -Энэ асуудал бол Байнгын хороон дээр тийм амархан явах асуудал биш юм байна. Нэлээн өргөн яриа өрнөх юм байна шүү дээ.

Ж.Энхбаяр: -Горимын чанартай асуулт байна. Би ажлын хэсгийн ахлагчийг  солихыг эсэргүүцэж байгаа юм. Хууль зүйн байнгын хороо энэ парламентын бараг дөрвөн жилийн хугацаанд хийж байгаа хамгийн том ажил, үр дүн бол Авлигын хууль, Төрийн албаны сонирхлын хуулиар үр дүн үлдэх ёстой. Авлига байна. Тэмцэхийн тулд байгууллага байна. Байгууллага нь ажиллаад хууль эрх зүйн орчны зохицуулалт дутуу байна. Үүнийг шинэчлэх шаардлага байна. Энд, Байнгын хороо үүнийг хийе гэсэн хөтөлбөр гаргаад, зүтгээд, босгоод ийм сэтгэл зүрхтэй явж байгаа хүмүүс цөөхөн шүү дээ /ний нуугүй хэлэхэд/. Аль болох үүнийг битгий гараасай, үүнийг хойшлуулаасай гэдэг нь дийлэнх нь байгаа. Монголын төрийн алба болон Их Хуралд. 

Х.Тэмүүжин гишүүн үүнийг гаргаад, санаачлаад, босгоод ирлээ шүү дээ. Яах ёстой юм бэ? Ийм жижигхэн саналаар энэ асуудлыг унагааж болохгүй. Р.Гончигдорж дарга түрүүн хэлсэн. Тухайн асуудалд, жишээлбэл, Авлигын эсрэг хууль, Төрийн албан хаагчийн ашиг сонирхлыг зохицуулах хууль нь Х.Тэмүүжинд ямар ашиг сонирхлыг үүсгээд байгаа юм бэ? Ашиг сонирхол нь юу вэ гэвэл төрийн албыг цэвэр байлгаасай гэдэг л ашиг сонирхол байгаа юм. Энэ чинь Монголын ард түмний ашиг сонирхол шүү дээ. Ийм шалтгаанаар үүнийг унагааж болохгүй. Энэ ямар банкны захирал, Банкны хууль, аж ахуйн нэгж, өөрийгөө хөнгөлөх асуудал орж ирж байгаа асуудал биш шүү дээ. Ийм мэргэжлийн, ийм асуудал дээр ийм санал байж болшгүй. Үүнийг дэмжээд Байнгын хороо асуудлыг явах ёстой, урагшлуулах ёстой. Хойш нь тавих, ажлын хэсгийг хойш нь тавих гэдэг маань энэ хуулийг гаргахгүй тал руугаа л орно.

Яагаад энэ чинь, гол хуулийн ажил нь Төрийн байгуулалтын байнгын хороогоор яваад байхад дагалдаж байгаа хэд нь өөрчлөгдөх гэж? Энэ байтугай юмыг хийдэг шүү дээ. Хэдхэн зүйлийн бүлгийн өөрчлөлт. Энд агуулгын гээд байгаа юм ховор шүү дээ. Зарчмын том өөрчлөлт алга шүү дээ. Хөрөнгө орлогын мэдүүлгээ хаана хадгалах нь зохицуулалтын жижигхэн асуудал. Болохгүй бол хуучнаараа Авлигатай тэмцэх газар байж байг л дээ. Энэ хэлэлцүүлгийн явцад бид шийдэж болно шүү дээ. Гэхдээ энэ чинь шалтгаан биш байхгүй юу, З.Энхболд дарга аа. Жаахан сэдэв болгоод, унжруулаад хойшлуулах гэсэн ийм юм яваад байна. Үүнийг үнэхээр эсэргүүцэж байна.

Д.Одбаяр: -Манай гишүүдийн хоорондоо яриад байгаа чинь нэлээн ярих хэрэг байна гэж харагдаад байгаа юм. Ажлын хэсгийн ахлагчаар Н.Ганбямба гишүүн болох юм биш үү?

Ч.Сайханбилэг: -Д.Одбаяр дарга аа, би ганц зүйл хэлэх гэсэн юм. Хууль гаргая гэдэг дээр эсэргүүцэж байгаа гишүүд байхгүй шүү дээ. Бие биенээ ийм шахалт ч юм шиг.

Ж.Энхбаяр: -Өөр хэлбэрээр.

Ч.Сайханбилэг: -Өөр хэлбэрээр биш ээ. Би ганцхан юм хэлэх гэсэн юм. Урьдах Их Хурал дээр Ц.Мөнх-Оргил гишүүн, З.Энхболд гишүүд Авлигатай тэмцэх хуулийг гаргахад яг ийм юм болж байсан юм. С.Баярцогт үүнийгээ гэж хэлэнгүүт “чи авлигатай тэмцэхийн эсрэг байгаа юмуу” гэж шахаж байгаад л гаргачихсан. Одоо бол бас нууц биш байна шүү дээ. Тэр хуулийн энийг нь өөрчилмөөр байна, энийг нь сайржуулмаар байна гэдэг юм зөндөө л яригддаг шүү дээ. Тийм учраас бие биендээ битгий ийм хайч өг. Энд хэлж байгаа хүмүүс гаргахгүй гэдгээр биш, юмаа жаахан сайжруулъя, юмнуудаа хараад ойлголцоод хийе гэдэг энэ үндсээр л хийж байгаа шүү дээ. Тийм учраас гаргах гээд байгаа хүмүүс нь мундаг, нийтийн төлөө санаа зовж байгаа. Нэг хэсэг нь болохоор таны хэлдэг шиг гаргахгүй сонирхолтой зэрэг ийм хайчаар гишүүд бие биенээ битгий хайчил. Бидний урд талын бэлэн жишээ, ерөөсөө удаагүй байгаа шүү  дээ. Гурав, дөрөвхөн жилийн өмнөх ийм прицидент байгаа юм чинь. Тийм учраас хүмүүс дээр байгаад байгаа. 2006 онд болсон шүү дээ. Тэгэхэд ийм прицидентээс жаахан сургамж аваад яг ийм авлигатай, тэгээд ашиг сонирхлын зөрчилтэй юмнууд дээр хаана, хаанаа нэг ойлголттой болж байгаад л гаргачихъя. Энэ Их Хурал бүрэн эрхийнхээ хугацаанд энэ хуулийг гаргачихна. Би бол бараг энэ чуулган ээр гаргачихна гэсэн итгэл үнэмшил байна. Гэхдээ үүнийгээ сайн ярьж байгаад гаргая гэж байгаа юм. Тэгэхгүй бол бие биенээ хоёр хуваагаад явбал энэ хууль чинь өөрөө гарахад их төвөгтэй болно шүү дээ. Эсвэл хайчилж байгаад, шахаж байгаад ингээд явахаараа дараа нь дахиад урьд гаргасан хуулиуд шигээ тэрийг нь тэгдэг байж, энийг нь ингэдэг байж гэдэг ийм юм руу л ярих гээд байгаа юм.Тийм учраас би гарч байгаа горимын саналаар Байнгын хорооны даргыг саналаа хураагаад өгөөч гэж.

Х.Тэмүүжин: - Дарга аа, горимын саналтай холбогдуулан нэг үг хэлэхэд, энэ хууль хойшлох тусам 02 дугаар сарын 15 чинь ойрхон болно. Энэ хууль эртхэн гарч байж хөрөнгө орлогын болон сонирхлын мэдүүлгийн журам гарна, маягт шинэчлэгдэнэ гээд ард нь хийх ажил их байгаа юм. Хойшлох тусам энэ хууль сонгуулийн дараа 2013 оны 02 дугаар сараас л үйлчлэх болж хувирна шүү дээ. Бидний хувьд өргөн барьчихсан хуулийг 1 жил зогсоочихсон. Хэлэлцэхгүй байгаад л байсан, байгаад л байсан. Одоо хэлэлцээд эхлэнгүүтээ хойшлуулаад байхаар арын ажил маань жаахан хэцүүдээд байна шүү.

Д.Одбаяр: -Эхлээд ажлын хэсгийн ахлагчийг өөрчилье гэхээр хүн рүү хандах гээд байна. Ажлын хэсгээ дахиж байгуулах нь зүйтэй юм байна. Тэгээд дараагийн 7 хоногоос хэтрүүлэхгүйгээр. Ерөөсөө ингэж ойлгоё. Ажлын хэсгээс гаргасан саналыг 7 хоног хөндлөнгөөс нь дахиад нэг үзье. Тэгээд нэг дүгнэлт.

Санал их тодорхой гарсан юм. Санал бол ажлын хэсгээ өөрчилж, ажлын хэсгээ ярьж гэж гарч байгаа юм. Гэхдээ хугацааны хувьд үнэн. Х.Тэмүүжин гишүүний хэлж байгааг би дэмжиж байгаа, Ч.Сайханбилэг гишүүний хэлж байгааг бас дэмжиж байгаа. Хугацаа алдмааргүй байгаа юм. Манай дээр 1 жил болоогүй л дээ. Манай дээр өнөөдөр л орж ирж байгаа юм. Р.Гончигдорж даргыг гэхээр бас  энэ дотор гишүүн нь байгаа юм байна.

Ц.Нямдорж: -Х.Тэмүүжин гишүүн гээд ярихаар наадах чинь хувь хүн рүү хандсан юм болчих гээд байна шүү  дээ. Зүгээр л цаашдаа аль ч Байнгын хороон дээр хууль санаачилсан хүн нь ажлын хэсэг ахлахгүй гэдэг зарчим дээрээ тогтоод, тэрийгээ Их Хурлын удирдлагад хэлээд, тэгээд явчих л даа.

Ч.Сайханбилэг: -Ажлын хэсэгт орж болно шүү дээ.

Ц.Нямдорж: -Ажлын хэсэгтээ орог. Ахалж байгаа хүн нь санаачлагч байж болдоггүй гэдэг зарчим дээр. Жишээлбэл, одоо та нар бодоод үз дээ. Ерөнхийлөгч Өршөөлийн хууль оруулж ирдэг. Тэгээд Ерөнхийлөгчийн Тамгын газар сүүлд нь Өршөөлийн хуулийн ажлын хэсгийн ахлагч болох хувилбар цаад талд нь харагдаж л байгаа байхгүй юу. Болохгүй шүү дээ. Би зарчим л ярвж байгаа юм. Тэгээд энэ 7 хоногт ажиллаад дараа 7 хоногийн Байнгын хорооны хуралдаанаар хэлэлцээд явчих л даа.

Д.Одбаяр: -Тэгвэл энэ ажлын хэсгээ өөрчлөхгүй гэсэн үг үү?

Ц.Нямдорж: -Ахлагчийг солиод л бусад нь хэвээр байж байг л дээ. Ер нь цаашдаа санаачилсан гишүүн ажлын хэсэгт ордгийг яах вэ гэдгийг Их Хурал бодох хэрэгтэй.

Д.Лүндээжанцан: -Би нэг санал хэлье. Би горимын санал хэлье. Их амархан санал.

Ч.Сайханбилэг: -Шинэ дэгээр бол ажлын хэсгийг сонгодог шүү дээ.

Д.Одбаяр: -Ажлын журмаар ойлголцох юмуу, санал хураах юмуу?

Д.Лүндээжанцан: -Р.Гончигдорж дарга ахалчих. Тэгээд сонирхолтой гишүүд ажлын хэсэгт нь очиж саналаа хэлье. З.Энхболд гишүүн саналаа хэлнэ. Мань ч гэсэн үзээд хараад эргэлзээтэй санагдсан юмаа сайхан тэмдэглэж байгаад аваачаад хэлээд, хэлээд явъя. Тэгэх үү?

Д.Одбаяр: -Энэ чинь бас шийдтэй харахгүй, зүгээр харчихаад ингэж болохгүй. Заавал ажлын хэсгийн ахлагчийг сольсон маягтай юм гарах гээд байна шүү  дээ.

Түрүүн би нэг юм хэлэх гэсэн чинь та хэлүүлсэнгүй шүү дээ. Р.Гончигдорж гишүүн өөрөө ажлын хэсэгт нь байгаа юм гэж. Гэхдээ одоо хууль санаачлагчийн хувьд болохгүй юм байна гэдгээрээ ойлголцоод. Тэр бол энэ дээр бид нар шийдэж байгаа юм биш. Цаашдаа болбол хуулиндаа оруулах ёстой заалтын нэг байна шүү дээ. Ингээд Р.Гончигдорж гишүүнээр ахлуулсан ажлын хэсэг ажиллаад дараагийн 7 хоногт танилцуулъя. Хугацаа алдахгүй байх дээр бүгд ойлголцлоо. 

Байнгын хорооны хуралдаан дууслаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

